AMATEKA Y UBUZIMA BWANJYE

Reka twunamishe imitwe yacu akanya gato kubwo gusenga.

Data mwiza wo mw’Ijuru, ni n’amahirwe menshi twahawe yo
kukwegera, Mana yacu n’Umukiza wacu. Kumva iyi ndirimbo
nziza cyane, How Great You Art, biradushimisha cyane kuko
tuzi ko Ukomeye. Kandi turasenga ngo ugukomera kwawe
kugaragare kuri twe bundi bushya, kuri iki gicamunsi, ubwo
tuza kuvuga. Kandi byambayeho, ku nshuro ya mbere mu
myaka myinshi, kugerageza gusubira mu buzima bwa kera,
kandi ndasenga ngo Uzane imbaraga kandi—kandi icyo nshaka,
Mwami, ni uko biba muri iki gihe. Kandi amakosa yanjye
yose mu buzima abe nk’urutare abandi buririraho, rushobore
kubageza hafi Yawe. Biduhe, Mwami. Abanyabyaha babone
intambwe z’ibirenge ku musenyi w’igihe, kandi bayoborwe kuri
Wowe. Ibi bintu tubisabye mw’Izina ry’Umwami Yesu. Amina.

Mushobora kwicara.

2 [Mwene Data Glover aravuga ati: “Ese ushobora gusengera
ibi bitambaro mbere y'uko utangira?”’—Ubwanditsi.] Ndishimye.
[“Hariho aba na bariya basengewe.”] Ni byo, mugenzi,
urakoze. Nk’'uyu mugabo w’umukiranutsi, Mwene Data Glover,
namumenye mu myaka myinshi, nagize amahirwe yo kuba ndi
kumwe na we igihe gito nimugoroba. Kandi yambwiye ko. ..
yari amaze igihe gito aryamye, aruhutse. Kandi ubu, ku myaka
mirongo irindwi n’itanu, yasubiye mu murimo w’Umwami.
Sinaniwe kimwe cya kabiri nk’'uko nari ndushye mbere yuko
byumva. Nibwiraga ko ndushye, ariko sinjya nemera ko ndushye.
Yanshyiriye ibitambaro hano, mu—mu buryo bw’udupfunyika,
n’ibindi, aho bari imbere kandi bamaze gushyigikirwa.

3 Noneho, uwo ari we wese muri mwe uri kuri radiyo, cyangwa
hano, wifuza kimwe muri ibi bitambaro, kandi wabasha ku. . .
Urusengero rwa Angelus ruhora rubyohereza, igihe cyose.
Mushobora kwandikira Angelus Temple hano bakabisengera,
kuko nzabitaho kuko ari Ibyanditswe. Ni isezerano ry’Imana.

4 Kandi niba kuri mwe mwakwifuza ko nsengera abarenze
umwe, yego, nzishimira kubikora. Wanyandikira gusa mu
gasanduku K’iposita 3-2-5, 325, Jeffersonville, wanditse J-e-f-f-
e-r-s-0-n-v-i, 1 ebyiri, e. Jeffersonville, Indiana. Cyangwa niba
mudashobora gutekereza ku gasanduku k’iposita, mwandika
gusa “Jeffersonville.” Ni umujyi muto, utuwe n’abaturage
bagera ku bihumbi mirongo itatu na bitanu. Ahongaho buri wese
aranzi. Bityo twakwishimira gusengera ibitambaro hanyuma
tukabiboherereza.

5 Kandi, ubu, twagize twageze ku ntsinzi ikomeye mu
kubikora, kuko...Muzaba mufite ibaruwa ibiherekeje, ko

abantu bo hirya no hino ku isi basenga buri gitondo saa
tatu, saa sita zuzuye na saa cyenda zuzuye. Kandi mushobora
kwiyumvisha, hirya no hino inyuma y’isi, igihe bagomba
kubyuka kugira ngo basenge iri sengesho. Niba rero ibi
bihumbi mirongo, ukubye n’ibihumbi, muri icyo gihe cyo
kohereza amasengesho ku Mana kubera uyu murimo, indwara
yawe, Imana ntabwo ishobora kubyanga. Noneho rero, nk’uko
mbivuga, nta gahunda dufite, ntabwo twifuza igiceri cy’ifaranga
na kimwe. Turi. . .Niba dushobora kubafasha, ni cyo tubereye
hano. Reka. ..

Hari umuntu uzanye ibindi bitambaro byinshi.

6 Noneho, niba mudafite agatambaro mwifuzaga kohereza,
rero, mwandike gusa, uko mubonye. Niba mutabikoze nonaha,
mukomeze mu gitabo cy’Ibyakozwe n’intumwa, muri Bibiliya,
igice cya 19. Kandi bizaba ari ishusho y’agatambaro gato
k'umweru kazabohererezwa, hamwe n’amabwiriza y’uko
mwabanza kwatura ibyaha byanyu. Kandi (murakoze) uburyo
bwo kwatura ibyaha byanyu. Ntimugomba kugerageza kubona
ikintu icyo ari cyo cyose kivuye ku Mana mutabanje kuba
intungane imbere y’Imana. Murabona? Hanyuma muri ibi
musabwa guhamagara abaturanyi banyu, hamwe n’'umushumba
wanyu. Niba mufite ikintu icyo ari cyo cyose mu mutima wanyu
kirwanya umuntu uwo ari we wese, mugende mubikosore, maze
mugaruke. Hanyuma musenge, mugire iteraniro ry’amasengesho
mu rugo rwanyu, hanyuma mushyire iki gitambaro ku mwenda
wanyu w’imbere, hanyuma mwizere Imana. Kandi kuri ayo
masaha atatu, buri munsi, hazabaho abantu hirya no hino ku isi
basenga, uruhererekane ruzengurutse isi.

7 None ubu ni ibyanyu, ni ubuntu rwose, mwohereze gusa.
Kandi—kandi, ubu, ntabwo tuzakwandikira ngo tuguhe
akazi cyangwa ngo tukubwire gahunda dufite. Turashaka
ko mushyigikira gahunda, ariko ntayo—ntayo tubafitiye ngo
muyishyigikire. Murabona? Rero mwebwe. ..Si ukugira ngo
mubone aderesi yanyu, ahubwo ni ugutanga icumbi n’umurimo
w’Umwami gusa, uwo turimo kugerageza gukomeza.

8  Noneho mureke twunamishe imitwe yacu. Kandi niba uri
kuri radiyo, rambikaho igitambaro cyawe, shyira ikiganza cyawe
hejuru yacyo mu gihe dusenga.

9  Mwami wuje ubuntu, tukuzaniye utu duce tw'utwenda,
wenda tumwe muri two dusa n’aho ari utwenda duto
tw'umwana, cyangwa—cyangwa ari agasengeri gato, cyangwa
wenda udunkweto duto, cyangwa—cyangwa ikindi kintu,
igitambaro, kijya ku barwayi n’abababaye. Mwami, ibi tubikoze
kubwo gukurikiza Ijambo Ryawe. Kubera ko twasomye, mu
gitabo cy’Ibyakozwe n’Intumwa, ko bakuraga ku mugaragu
Wawe, Pawulo, ibitambaro n’imyenda, kuko bizera ko Umwuka
Wawe wari kuri uwo muntu. Maze imyuka ihumanya igasohoka

mu bantu, imibabaro n’indwara zabo, kuko bizeraga. Noneho
tumenye neza, Mwami, ko tutari Pawulo Mutagatifu, ariko tuzi
ko Ukiri Yesu. Kandi turasenga kugirango Wubahirize kwizera
kw’aba bantu.

10 Kandi bygeze kuvugwa ko ko igihe Isirayeli, yageragezaga
kumvira Imana, yafatiwe mu mutego, inyanja iri imbere
yabo, imisozi iri ku mpande zombi, n’ingabo za Farawo
zibasatiriye. Umwe yaravuze ati: “Imana yarebeye muri iyo
Nkingi y’'Umuriro, n’amaso arakaye, nuko inyanja iratinya
isubira inyuma, maze ica inzira kugira ngo Abisirayeli bambuke
berekeza mu gihugu cy’isezerano.”

11 Yoo Mwami, ongera witegereze, mu gihe utu twenda
turambitswe ku mibiri y’abarwayi mu rwego rwo kwibuka
Ijambo Ryawe rizima. Kandi indwara zigire ubwoba, rebera
mu maraso yUmwana wawe, Yesu, wapfiriye iyi mpongano.
Reka n'umwanzi agire ubwoba kandi yimuke, kugira ngo aba
bantu binjire mu isezerano, ngo: “Hejuru y’ibintu byose,” ni cyo
cyifuzo cyawe “dutera imbere mu buzima.” Biduhe, Data, kuko
tubikohereza hamwe—hamwe n’iyo myifatire mu mitima yacu.
Kandi iyo ni yo ntego yacu. Turabyohereje mw’Izina rya Yesu
Kristo. Amina.

Urakoze, Mwene Data Glover. Urakoze, mugenzi.

12 Noneho, uyu mugoroba, nk'uko bisozwa iki gice
cy’'ububyutse, sinzi niba biri buzatangazwe cyangwa bitari
butangazwe, ariko ndashaka kubwira (niba atari byo) abumvira
kuri radiyo, ko iri ari rimwe mu materaniro meza cyane
nigeze kugira mu myaka myinshi cyane. Maze igihe kinini ndi
amateraniro akomeye, ahamye, arangwa n’urukundo, kandi
y’'ubufatanye.

13 [Mwene Data umwe aravuga ati: “Turi mu kirere kugeza saa
kumi na cumi n’itanu, mwene Data. Kandi baguteze amatwi, mu
majyepfo ya Kaliforuniya yose, mu birwa no mu mato. Tubona
ubutumwa bubaturutseho. Bityo wakurikiwe n’abantu benshi,
ibihumbi n’ibihumbi.”—Ubwanditsi.] Urakoze, mugenzi wanjye.
Ni byiza cyane. Nishimiye kubyumva. Imana ibahe umugisha
mwese.

14 Kandi koko nahoranye umwanya ushyushye mu mutima
wanjye ku Rusengero rwa Angelus, kubera ko ruhagarariye
Ubutumwa Bwiza bwuzuye bwa Yesu Kristo. Kandi, ubu, bi—
ubu bisa nk’aho ari ibintu byihariye kuri njye. Birasa nk’aho,
nyuma yo guhura na buri wese no kubona umwuka wabo mwiza,
Nsa nk’aho ndi umwe muri mwe kurusha uko nari meze mbere.
Imana ibahe umugisha, niko nsenga. Kandi. . .[Abateze amatwi
bakoma amashyi—Ubwanditsi.] Murakoze, mugize neza.

15 Noneho, byamenyekanye ko uyu munsi nagombaga kuganira
namwe gato ku: Amateka yUbuzima Bwanjye. Ni i—ikintu
gikomeye kuri njye. Ibi biraba ari ubwa mbere ngerageje

kubikomozaho mu gihe cy'imyaka myinshi. Kandi sinabona
umwanya wo kubyinjiramo mu buryo burambuye, ndabaha igice
cyabyo gusa. Kandi, hano, nakoze amakosa menshi, nakoze
ibintu byinshi bibi. Kandi ndifuza ko, mwebwe muri kuri radiyo
namwe muri hano, ko mutazafata amakosa yanjye nk’amabuye
y’igisitaza, ahubwo nk’amabuye yo kuzamukiraho kugira ngo
mbegereze Umwami Yesu.

16 Noneho, iri joro, amakarita y’abasengerwa agomba
gutangwa kubw’umurimo wo gukiza indwara iri joro. Noneho,
iyo tuvuga wumurimo wo gukiza indwara, ntabwo bivuze ko
tugiye gukiza umuntu, tugiye “gusengera umuntu.” Imana ni yo
ikiza. Yangiriye ubuntu bwinshi, bwo gusubiza amasengesho.

17 Kandi navuganaga n'umuntu uyobora  gahunda
z'umuvugabutumwa, hashize igihe, kandi—kandi habajijwe
impamvu uyu muvugabutumwa atasengeraga abarwayi. Maze
umuvugabutumwa abwira u—umuyobozi w’amateraniro yanjye,
ati: “Niba. . .” Uyu muvugabutumwa yemera gukiza kw’'Imana.
Ariko aramutse atangiye gusengera abarwayi, byahagarika
amateraniro ye kuko aterwa inkunga n’amatorero. Amatorero
menshi, kandi benshi muri bo, ntibizera gukiza indwara
guturuka ku Mana.

18 Rero nubashye umuvugabutumwa kuko ari mu mwanya we,
ari mu inshingano ze. Birashoboka. . . Sinigeze mfata umwanya
we, kandi ndashidikanya niba we ashobora gufata umwanya
wanjye. Twese dufite ahantu hamwe mu Bwami bw’Imana.
Twese duhurizwa hamwe. Impano zitandukanye, ariko Umwuka
ni umwe. Ukwigaragaza gutandukanye, ni ko nshaka kuvuga,
ariko Umwuka ni umwe.

19 Kandi, ubu, iri joro amateraniro aratangira. . .Ndatekereza
ko bavuze ko igitaramo cy’abaririmbyi gitangira saa kumi
n’ebyiri n’igice. Kandi, ubu, niba uri hanze mu gace karimo
radiyo, injira wumve ibi. Ni. . . Bizaba ari byiza, bihora ari byiza.

20 Hanyuma ndashaka kuvuga ko makarita y’abasengerwa
agomba gutangwa nyuma y’aya materaniro, aya materaniro
akimara gusozwa, niba uri hano kandi ukaba ushaka ikarita yo
gusengerwa. Nabwiwe ko umuhungu wanjye cyangwa Bwana
Mercier cyangwa Bwana Goad, baza gutanga amakarita
yo gusengerwa. Mugume mu byicaro byanyu. Nidusoza
amateraniro, mugume mu byicaro byanyu kugira ngo abahungu
bajye ku murongo batange amakarita y’abasengerwa vuba vuba
bishoboka. Ibyo birabera ku rubaraza cyangwa hasi, aho ari ho
hose, hasi ku rubaraza cyangwa aho muri hose, gusa mugume
mu byicaro byanyu maze abahungu bamenye ko muri hano
kugira ngo mubone ikarita y’abasengerwa. Hanyuma iri joro
turaza gusengera abarwayi. Niba kandi Uwiteka adahinduye
ibitekerezo byanjye, ndashaka kubwiriza kuri uyu mugoroba,
Nutwereka Data Wa Twese, Biraba Bihagije.

21 Noneho ndifuza gusoma inyandiko kuri iki gicamunsi,
kugira ngo ntangire Inkuru yUbuzima, iboneka mu Gitabo
cy’Abaheburayo, igice cya 13, reka duhere hano...Ndashaka
kuvuga ku murongo wa 12.

Ni cyo cyatumye na Yesu ababarizwa inyuma y'irembo,
kugira ngo yezeshe abantu amaraso ye bwite.

Nuko dusohoke...tumusange inyuma  Yyurugo
twemeye gutukwa kubwe.

kuko hano tudafite umudugudu whoraho, ahubwo
dushaka uzaza.

22 Noneho ibi bimeze nk’inyandiko. Kubera ko, murabona,
niba ari inkuru y’'ubuzima, cyangwa ikindi kintu cyose kijyanye
n’ikiremwa muntu, ntabwo ibyo twabihimbaza, cyane cyane
amateka y’'umuntu, niba yari yijimye nk’uko ayanjye yari ameze.
Ariko natekereje ko, nidusoma Ibyanditswe, bizakundira Imana
kutanga umugisha Ibyanditswe. Kandi igitekerezo cyanjye ni iki:

Ko hano nta mujyi uhoraho dufite, ahubwo dushaka
uzaza.

23 Noneho, nzi ko mukunze cyane Los Angeles. Mufite
uburenganzira bwo kuhaba. Ni umujyi ukomeye, mwiza pe.
Hamwe n'umwotsi waho n’ibindi byinshi, nyamara ni umujyi
mwiza, ufite ikirere cyiza. Ariko uyu mujyi ntushobora
gukomeza, ugomba kugira iherezo.

24 Nahagaze i Roma (aho abami bakomeye) n’imijyi bibwiraga
ko bazubaka idashobora gusenyuka, hanyuma ntera metero
makumyabiri kugira ngo mbone n’amatongo yayo.

25 Nahagaze aho Farawo yari afite ubwami bukomeye, kandi
wanyuraga hasi kugira ngo umenye aho Abafarawo bakomeye
bategekaga.

26 Twese dukunda gutekereza ku mujyi wacu n’aho dutuye.
Ariko, mwibuke ko udashobora kugumaho.

27 Nkiri umwana muto nakundaga kujya ku giti kinini
cy’inganzamarumbu. Mu gihugu cyanjye dufite ibiti byinshi
by’inganzamarumbu. Hanyuma twari dufite ibi biti byera
imbuto, imbuto ziryohereye, n’icyo twita “imbuto zikomera”
na “imbuto zoroshye.” Iki giti gikomeye cy’inganzamarumbu,
cyari igiti cyiza cyane. Kandi iyo nazaga mvuye mu mirima,
ngendagenda mu bigunda no mu bisarurwa, Nifuzaga kujya
kuri iki giti kinini nkicara munsi yacyo nkareba hejuru.
Kandi nashobonaga kubona amashami yacyo manini kandi
akomeye anyeganyezwa n’'umuyaga, igiti kinini cyane. Nanjye
nti: “Murabizi, nizera ko iki giti kiri hano imyaka amagana
n’amagana.” Mu gihe gito ndebye cya giti cya kera, mbona
cyarumye kitakigira amashami.

28 “Kuko hano nta murwa uhoraho dufite.” Oya, nta kintu na
kimwe hano ku isi mushobora kubona kizahoraho. Bigomba

kugira iherezo. Ikintu cyose gipfa kigomba gusimburwa
n'ubudapfa. Rero uko twakubaka imihanda yacu myiza
kose, uko twakora inyubako zacu neza kose, byose bigomba
kugenda, kuko hano nta kintu na kimwe gishobora gukomeza.
Ibitagaragara gusa ni byo bikomeza.

29 Ndibuka inzu twabagamo, yari inzu ishaje y’ibiti
ihomeshejwe icyondo. Njyewe. . . Wenda birashoboka ko benshi
mutibigeze mubona inzu ihomesheje icyondo. Ariko rwose yari
ihomesheje icyondo, n’ibiti binini cyane byari mu nzu ishaje,
Nibwiraga ko iyo nzu izagumaho imyaka amagana. Ariko,
murabizi, muri iki gihe aho iyo nzu yari iherereye ni umushinga
w’amazu. Biratandukanye cyane. Ibintu byose birahinduka.
Ariko. ..

30 Kandi nakundaga kubona data, yari umugabo mugufi, ufite
igituza, ukomeye cyane, kandi yari umwe mu bantu bakomeye
nari nzi. Nahuye na Bwana Coots, umukozi yakoreraga mu
gusarura ibiti, yari umuhinzi w’ibiti, hashize umwaka umwe, na
Bwana Coots ni inshuti yanjye nziza, ni umudiyakoni mw’itorero
rya Mbere ry’Ababatisita, maze aravuga ati “Billy, wagombye
kuba uri umugabo ukomeye cyane.”

Nanjye ndamusubiza nti: “Oya, ntabwo ndi we, Bwana
Coots.”

31 Yaravuze ati: “Uramutse ukurikije so, waba we.” Aravuga
ati: “Nabonye uriya mugabo, apima ibiro ijana na mirongo
ine, ypakiraga umuzigo w’ibiti wenyine, bipima ibiro magana
cyenda.” Yari azi neza uko abigenza. Yari akomeye. Namubonaga
aza aho hantu gukaraba no kwitegura ifunguro rya nimugoroba,
iyo Mama yamuhamagaraga.

32 Kandi twari dufite igiti cya pome gishaje hanze mu busitani,
kandi hriho nk’eshatu cyangwa enye zikiri ntoya ahagana
inyuma. Kandi mu giti cyo hagati hari ikirahure gishaje,
cyari cyaramenetse, indorerwamo, nini. Kandi yari imanitse ku
ruhande rw’igiti hamwe n’imisumari yigonze. Bimeze nk’ibyo
bamwe muri mwe b’ababaji muteze amatwi mwita “ ibyo
kumanikaho amakoti.” Wari ugonze kugira ngo ikirahuri gifate
mu mwanya wacyo. Kandi hari agasanduku k’amabati gashaje.
Ni bangahe bigeze babona agasanduku gashaje. . .agasanduku
k’amabati gashaje? Ndakabona gusa.

33 Hanyuma hari akumba gato ko gukarabamo, akabaho gato
gafite ukuguru guto munsi yako, gufatanye n’igiti. Hariya hari
agapompe gato gashaje, aho twavomeraga amazi, maze tukogera
kuri iki giti gishaje. Kandi Mama yakundaga gufata imifuka
y’ifu akayikoramo igitambaro cyo kwihanaguza. Hari umuntu
wigeze yihanaguza igitambaro gikoze mu mufuka w’ifu? Ni
byo, ubu ndumva meze nk’aho ndi mu rugo. N’ibyo bitamabro
binini, byo kwihanaguza bya kera! Kandi iyo yadukarabyaga
twebwe abana bato, yumvaga. . .ameze nk’aho adupyipyinyura

uruhu igihe cyose yabaga adusirita. Kandi ndibuka ako gafuka
k’ifu gashaje. Hanyuma yajyaga akuramo tumwe mu tugozi,
akabohamo udutako two kurimbisha ibyo bitambaro byo
kwihanaguza.

3¢ Ni bangahe bigeze baryama ku musego w’ibyatsi? Ni byo,
ndavuga—ndavuga! Ni bangahe bigeze bamenya icyo umusego
w’ibishangara ari cyo? Ni byo, Mwene Data Glover, ubu ndi mu
rugo, ndabyishimiye! Ibivungukira by’ibyatsi, nta gihe kinini
mbiretse, kandi byari...Yoo, ni—usinzira neza, birashyuha
buhoro. Hanyuma mu gihe cy’itumba bafata uburiri bw’ipamba
bakaburyamaho, murabizi, hanyuma bakagomba gushyira agace
k’ibati hejuru yacu kubera ko urubura rwabaga rwinjira
mu—mu—mu myenge y’inzu, murabizi, aho umusumari ushaje
watoboraga, murabizi, urubura rwashoboraga kunyuramo.
Kandi, yemwe, nshobora kwibuka neza nk’uko.

35 Hanyuma Pop yakundaga gukoresha uburoso bwo kogosha.
Njyewe. . .Noneho murumirwa. Bwari bukozwe mu bishishwa
by’ibigori, uburoso bwo kogosha bukoze mu mababi y’ibigori.
Yafataga isabune ya nyina ishaje yakoze, akayitunganya
akayishyira mu maso akoresheje ubu buroso bw’ibibabi
by’ibigori, hanyuma akiyogosha akoresheje urwembe runini,
rushaje rugororotse. Kandi ku Cyumweru yafataga i—impapuro,
akazizengurutsa ku ijosi rye, bambaraga imishumi y’amakanzu
maze bakayishyira ku ikora gutya kugira ngo i—i—ifuro ridakora
ku ikora ry’ishati ye. Mwigeze mubona ibyo bikorwa? Kuki,
yemwe, yemwe!

36 Ndibuka isoko ya kera hepfo aho, aho twakundaga kujya
kunywa amazi, maze tukavomera amazi yacu muri gurude
ifukuye ishaje. Ni bangahe bigeze babona gurude ifukuye? None
se, ni bangahe muri mwe bakomoka muri Kentucky, mu buryo
bumwe cyangwa ubundi? Yego, murebe hano Abanyakentuki.
Yego, ndi—ndi mu kuri. . .Nibwiraga ko bose Okies na Arkies
gusa bari hano, ariko bisa nk’aho Kentucky irimo kwimukiramo.
Rero, bakuraga peteroli muri Kentucky mu mezi make ashize,
murabizi, bityo wenda bamwe muri bo baza muri ubu buryo.

37 Hanyuma ndibuka igihe Papa yakundaga kuza akiyuhagira
maze agafata ifunguro rya nimugoroba, yazunguzaga amaboko
ye, kandi yari amaboko magufi kandi abyibushye. Kandi iyo
yazamuraga amaboko ye ngo yoge, akaraba mu maso, imitsi
yararegaga ku maboko ye magufi. Maze ndavuga Nti: “Murabizi,
papa wanjye azabaho imyaka ijana na mirongo itanu.” Yari
akomeye! Ariko yapfuye saa kumin’imwe. Murareba? “Hano nta
gihe dufite.” Ni byo. Ntidushobora gukomeza.

38 Noneho reka dufate urugendo ruto, buri wese muri twe.
Hano buri wese muri mwe ufite inkuru y'ubuzima, nk’uko
nanjye nyifite, kandi ni byiza kujya mu murongo w’ibyabaye
nk’urwibutso rimwe na rimwe. Si byo mwibwira namwe?

Musubire inyuma gusa, maze twese dusubire inyuma gato,
dusubire ku byo twahuye nabyo nk’abana bato.

39 Ubu ni igice cya mbere cy’inkuru y’'ubuzima. Ndagira ngo
mbikoreho gato, '’kuko biri mu gitabo kandi benshi muri mwe
muragifite.

40 Navukiye ku mu karuri ku musozi, mu misozi miremire ya
Kentucky. Bari bafite icyumba kimwe twabagamo, nta tapi hasi,
nta n’imbaho hasi, hasi cyari igitaka gusa. Kandi ku ngeri y’igiti,
kungeri y’igiti, hejuru yari ibaje ifashwe n’amaguru atatu, ayo ni
yo yari ameza yacu. Kandi abo bana bato bose bo kwa Branham
birundaga ahongaho, no hanze imbere y’ako karuri gashaje,
bakivuruguta hanze, basaga n’itsinda ry’inyoni zo mu bwoko
bwa oposumu ziryamye mu mukungugu, murabizi, barumuna
banjye bose. Twari icyenda, n'umukobwa umwe muto, kandi yari
abayeho nabi cyane muri iryo tsinda ry’abahungu. Uyu munsi
tugomba kumwubaha kubw’ibyo twamukoreraga muriicyo gihe.
Nta hantu yashoboraga kujyana natwe, twaramwirukanaga,
kuko yari umukobwa. Rero ntiyashoboraga kubyihanganira,
murabizi. Rero twari dufite. . . Kandi byose. . .

41 Mwibuke ko inyuma y’ameza twari dufite intebe ebyiri
gusa, kandi zari zikozwe mu ngiga z’ibiti. Ni ibiti bya kera
bya hikori by’inzitane, hasi yabyo ku gishyitsi biba bifite
ibishishwa. Hari umuntu wigeze abona intebe y’icyo giti cya
hikori? Yego. Nuko numva ni Mama uvuze. Oh, nyuma ubwo
twageraga ahantu yashoboraga kugira ibyicaro ku giti, akikiye
abo bana ku bibero bye nka gutya, nuko akanyeganyeza iyo ntebe
ishaje igahita ikaka, igakaka, igakaka, igakaka hasi. Ndibuka
abuza abana bato kujya hanze y’'umuryango, igihe yabaga arimo
gukaraba cyangwa akora ikindi kintu, yashyiraga intebe hasi
akayihindukiza nk’aho ayegetse ku rugi, kugira ngo abana bato
badasohoka iyo yagombaga kujya ku mugezi kuvoma amazi,
n’ibindi.

42 Kandi Mama yari afite imyaka cumi n’itanu ubwo navukaga,
Papa yari afite cumi n'umunani. Kandi ni njye wari uwambere
mu bana icyenda. Kandi bambwiye ko mu gitondo navutsemo. . .

43 Icyo gihe twari dukennye cyane, gusa twari abakene kurusha
abandi. Kandi nta n’idirishya twari dufite muri aka karuri. Kari
gafite urugi ruto rw’imbaho umuntu afungura. Ndashidikanya
ko mwaba mwarigeze kubona ikintu nk’icyo. Urugi ruto rw’ibiti
ni rwo rwafungurwaga aho gufungura idirishya, rwahoraga
rufunguye ku manywa hanyuma rugafungwa nijoro. Muri
icyo gihe ntitwashoboraga gucana amatara y’amashanyarazi
cyangwa ngo ducane peteroli, twari dufite icyo mwita “itara
ry’amavuta.” Noneho, sinzi niba muzi itara ry’amavuta icyo
ari cyo. None se, ni iki. . .None se mwigeze mugura. . .mucana
urutambi? Kuko ufata ipfundo ry’igiti cy’umutini ukaricana
hanyuma ukarishyira ku mupfundikizo, rikaka. Kandi ibyo

ni...ryazamuraga umwotsi muke, ariko nta bikoresho byo mu
nzu bari bafite, uko byagenda kose, kuzamura umwotsi. Rero
gusa. . .akazu kabaga gafite umwotsi. Kari kubatse neza ’kuko
hari igisenge kinini hejuru aho umwotsi washoboraga kunyura.
Bityo rero. ..

44 Kandi navutse ku itariki ya 6 Mata 1909. Birumvikana,
murabizi, ko ubu mfite imyaka irenga makumyabiri n’itanu.
Nuko rero, mu gitondo navutsemo, Mama yavuze ko bakinguye
idirishya. Icyo gihe, nta baganga twari dufite, hari hariho
umubyaza. Gusa. . . Kandi uwo mubyaza yari nyogokuru. Ubwo
navukaga natangiye kurira, kandi—kandi Mama yifuzaga
kubona umwana we. Kandi—kandi na we ubwe, yari akiri
umwana muto. Ubwo bakinguraga idirishya rito, mu gitondo
cya kare, ahagana saa kumi n’imwe. Kandi. . . Hari inyoni ishaje
y’ijosi ritukura yari yicaye iruhande rw’igihuru gito. Nk'uko
mwese mwabonye ifoto yayo—mu gitabo cyanjye cyubuzima
bwanjye. Hari inyoni y’ijosi ritukura yari yicaye aho iririmba
gusa ibyari muri yo byose.

45 Nakundaga inyoni y’ijosi ritukura. Noneho, mwebwe
bahungu murimo kunyumva kuri radiyo, ntimukarase ku nyoni
zanjye. Murabona, ni—mi—ni...Ni inyoni zanjye. Mwigeze
mwumva amateka y’iyo nyoni, uburyo yabonye igituza cyayo
gitukura? Ndaza guhagararira hano gato. Uburyo yabonyemo
igituza cyayo gitukura...Hariho Umwami w’abami wari
ugiye gupfa umunsi umwe ku Musaraba, kandi Yari mu
ngorane nta muntu n'umwe umwitayeho. Nta muntu yari afite
wo kumufasha. Kandi hari inyoni nto y’ikigina yashakaga
gukuramo imisumari ku Musaraba, maze ikomeza kuguruka
ku Musaraba idondanga imisumari. Yari nto cyane ku buryo
itashoboraga kuyikuramo, maze igituza cyayo gito gihita
gitukura cyose kubera amaraso. Kuva icyo gihe, igituza cyayo
cyahindutse umutuku. Ntimukayirase, bahungu. Muyireke
yigendere.

46 Yari yicaye ku ruhande rw’idirishya, aririmba ubwo inyoni
zaririmbaga. Nuko—nuko Papa asunika idirishya. Ubwo
basunikaga akugi k’idirishya, Urwo Rumuri mubona ku ifoto
rwaje ruzenguruka mu idirishya, maze ruhagarara hejuru
y’igitanda. Nyogokuru ntiyamenye icyo yavuga.

47 Noneho, turi. . .ntabwo twari umuryango w’abasenga. Bene
wacu ni Abanyagatolika. Ndi Umunya-Irilande ku mpande
zombi. Data ni we Umunya-Irilande, Branham. Mama ni umu
Harvey; se ni yashakanye n’Umuhindi w’Umu-Cherokee, bityo
ibyo byaciye isano rito rito ry’amaraso y’Abanya-Irlande. Kandi
Papa na Mama ntibajyaga mu rusengero, kandi bashyingiranywe
batanyuze mu rusengero kandi nta dini na rimwe bari bafite.
Kandi inyuma hariya mu misozi nta na kiliziya Gatolika n’imwe
yari ihari. Nuko baza mu ba mbere, aba Branham babiri baraza,

maze muri bo havukamo igisekuru cyose cya aba Branham; ni
uruhererekane rw’umuryango.

48 Hanyuma arakingura...Ubwo bakinguraga iri dirishya
bagasanga uru Rumuri ruhagazemo, ntibamenyaga icyo bakora.
Papa yari yiguriye (ni ko Mama yavuze) amasalubeti abiri
mashya ajyanye no kwizihiza iki gikorwa. Yari ahagaze afite. . .
amaboko ye ari mu mifuka y’isalubeti, nk’'uko abakora mu
ishyamba n’abatema ibiti babigenzaga muri icyo gihe. Nuko
bibatera ubwoba.

49  Rero, maze kugira nk’iminsi icumi, cyangwa ikindi
kintu, banjyanye mu rusengero ruto rw’Ababatisita rwitwa
“Opossum Kingdom,” urusengero rw’Ababatisita rw’Ubwami
rwa Opossum. Iryo ni ryo zina. Hari hari umuvugabutumwa
w’umusaza, umuvugabutumwa w’Umubatisita wa kera yazaga
ahongaho rimwe mu mezi abiri. Kuri...Abantu bagiraga
iteraniro rito hamwe na we, bakajya kuririmba indirimbo
zimwe na zimwe, ariko buri gihe bavugaga ubutumwa rimwe
na rimwe n’'umuvugabutumwa wazengurukaga akarere. Buri
mwaka bamuhaga umufuka w’ibihaza n’ibindi bintu bike
nk’ibyo, murabizi, ko abantu bashishikarizwaga kubitanga.
Umuvugabutumwa w’umusaza yaraje, maze aransengera nkiri
umwana muto. Ni rwo rwari urugendo rwanjye rwa mbere njya
mu rusengero.

50 Mu gihe cy’imyaka hafi. . .ikintu cy’imyaka ibili irenga, ni
ho iyerekwa rya mbere ryabaye.

51 Ubwo rero, bari barabwiye hirya no hino mu misozi ko
uru Rumuri rwinjiye. Nuko bagerageza kubitekerezaho. Bamwe
muri bo bavuze ko ari urumuri rw’izuba rwagaragaraga mu
ndorerwamo yari mu nzu. Ariko nta ndorerwamo yari irimo.
Kandi izuba ryari ritararasa, hari hakiri kare cyane, saa kumi
n'imwe. Hanyuma, yewe, bararwirengagije gusa. Kandi igihe
nari ndi hafi. . .ndakeka ko ari hafi imyaka itatu. ..

52 Noneho, ngomba kuba inyangamugayo. Hari ibintu
ntakunda kuvuga hano, kandi ndifuza ko nabyirengagiza
simbivuge. Ariko nyamara, kuvuga ukuri, ugomba kuvuga
ukuri niba ari kubwawe cyangwa ku bwoko bwawe. Ba
inyangamugayo ku byerekeye ibyo, kandi buri gihe ni ko
bigenda.

53 Data yari kure cyane yo kuba umuntu ukunda ibyo gusenga.
Yari umusore usanzwe wo mu misozi, wahoraga anywa inzoga.
Kandi yari yaragize ikibazo mu mirwano, hari abagabo babiri
cyangwa batatu bendaga gupfa ubwo barwanaga, barasana, no
gukomeretsanya n’ibyuma, mu birori bimwe na bimwe byo mu
misozi. Kandi Papa yari umwe mu bayoboraga iyi mirwano,
kuko hari inshuti ye yakomeretse, maze ikubita umuntu intebe.
Kandi yari. . . Uwo mugabo yari yakuyemo icyuma agiye gutema
inshuti ya Papa hasi afite iki cyuma, akimutera mu mutima,

maze Papa afata uruhare rwe. Kandi koko bigomba kuba byari
intambara ikomeye cyane, kuko bo, kuva kure cyane kugera i
Burkesville, mu birometero byinshi uvuye aho, bohereje umuntu
ugendera ku ifarashi akurikira Papa, aramutwara.

5% Uwo mugabo yari aryamye hafi yo gupfa. Birashoboka
ko hari bamwe mu bantu be baduteze amatwi. Ngiye
kumuhamagara mu izina rye, izina rye ni Will Yarbrough.
Birashoboka. . .Ntekereza ko bamwe muri bo bari muri
Californiya, bamwe mu bahungu be. Ariko yari umunyagitugu,
umugabo ukomeye w’umunyembaraga, yishe umuhungu we
akoresheje imbago z'uruzitiro. Rero yari—yari umugabo
ukomeye cyane kandi mubi. Bityo rero habaho intambara
ikomeye y’ibyuma hagati ye na Papa. Kandi data yashoboraga
kwica uwo mugabo, bityo byabaye ngombwa ko yiruka ava muri
Kentucky maze aza kwambuka uruzi yerekeza muri Indiana.

5 Kandi yari afite umuvandimwe wari utuye, mu bihe
byo hambere i Louisville, muri Kentucky, yari umuyobozi
wungirije wa Wood Mosaic Saw Mills muri Kentucky, muri
Louisville. Nuko Papa ajya gushaka mukuru we. Papa yari
umuhererezi mu bahungu, mu bana cumi na barindwi. Nuko ajya
gushaka mukuru we, kandi mu gihe yari amaze hafi umwaka
atakiboneka. Ntiyashoboraga kugaruka, kuko amategeko
yamushakishaga. Hanyuma ubwo tumaze kumva amakuru ye
mu ibaruwa, yashyizweho umukono n’irindi zina, ariko ko yari
yabwiye Mama uko byari kugenda kugira ngo amenye amakuru

ye.

56 Hanyuma ndibuka umunsi umwe isoko (aka karuri) ryari
inyuma y’inzu. Kandi—kandi muri icyo gihe nyuma. . .Hari
itandukaniro ry’amezi icyenda. . .cumi na kumwe hagati yanjye
na murumuna wanjye unkurikira, kandi yari agikomeza
kwikinagura. Nari mfite ibuye rinini mu ntoki zanjye,
nageragezaga kumwereka uburyo nashoboraga kunaga iri
buye mu isayo rishaje, aho isoko yavuburaga mu butaka
ikazamura icyondo. Numvise inyoni, yari irimo kuririmbira
hejuru mu giti. Narebye hejuru muri icyo giti maze inyoni
iraguruka, nuko, imaze kuguruka, Ijwi riramvugisha.

57 Noneho, ndabizi ko mutekereza ko ntashoboraga
kubitekereza no kubyibuka. Ariko Umwami Imana ari We
Mucamanza, w’isi n’ijuru n’ibirimo byose, izi ko mvuga ukuri.

58 Iyo nyoni, ubwo yagurukaga, Ijwi ryaturutse aho inyoni yari
iri mu giti, nk'umuyaga ufashwe mu gihuru, maze riravuga
riti: “Uzajya gutura hafi y'umurwa witwa New Albany.” Kandi
twatuye, mu gihe nari mfite imyaka itatu kugeza ubu, mu
birometero bitatu uvuye New Albany, muri Indiana.

59 Naragiye mbibwira mama. Nuko, atekereza ko ndimo kurota
cyangwa ikindi kintu nk’icyo.

60  Nyuma twimukiye muri Indiana nuko Papa ajya gukorera
umugabo, witwaga Bwana Wathen, w'umukire. Ni we nyiri
Wathen Distilleries. Kandi yari afite imigabane myinshi; ni
umuherwe w’amamiliyoni menshi, hamwe n’aba Coloneli ba
Louisville, na—n’abbakinnyi ba basiketi, n’abandi. Hanyuma
twari dutuye hafi y’aho. Kandi Papa yari umukene, nyamara
ntiyashoboraga kubaho atanywa inzoga, nuko a—atangira
gukora wisiki mu—mu kigunguru.

61 Tbyo byambereye ingorabahizi kuko nari imfura mu bana.
Nagombaga kuzuza amazi iyo ngunguru, kugira ngo ibyo
bikoresho bigabanye ubushyuhe mu gihe barimo gukora whisky.
Hanyuma yatangiye kuyigurisha, maze abona ebyiri cyangwa
eshatu muri izo mashini. Noneho, icyo ni igice ntakunda
kuvugaho, ariko ni ukuri.

62 Kandi ndibuka umunsi umwe, mvuye mu bubiko, nzamuka
njya mu nzu, ndira. Kubera ko inyuma y’aho hantu hari hari
ikidendezi, aho...bakundaga gukatira urubura. Benshi muri
mwe muribuka igihe bajyaga basatura urubura bakarushyira
mu ibarizo ry’ibiti. Rero, ubwo ni bwo buryo Bwana Guenther
yabikagamo urubura mu gihugu ahongaho. Kandi Data yari
umushoferi we, umushoferi wihariye. Kandi igihe. . .iki
kidendezi cyari cyuzuyemo amafi n’igihe bajyaga gusatura
urubura hanyuma bakaruzana bakarushyira mu ibarizo
ry’ibiti, hanyuma iyo urubura rwashongaga mu mpeshyi ni
ko rwagabanukaga, Ndatekereza ko rwari rusukuye, rusa
n'urubura rw’ikiyaga, kandi bashoboraga kurukoresha, atari
ukunywa, ahubwo ari ukonjesha amazi, baruzengurutsaga
indobo zabo n’amata yabo, n’ibindi.

63 Umunsi umwe nari ndimo gupakira amazi inyuma kuri iyi
pompe, yari hafi y’agace k’'umujyi. Nari ndimo gutakambira
cyane umuntu utayafite, kuko nari mvuye ku ishuri kandi
abahungu bose bari bagiye ku cyuzi, kuroba. Nakundaga kuroba
gusa. Bityo bose bagiye kuroba uretse njye, kandi nagombaga
gupakira amazi yo gukoresha muri iyi ngunguru. Birumvikana
ko ibyo byagombaga kuba ari bibi, byari bibujijwe. Kandi
kuri njye...Byari bigoye cyane. Ndibuka ko naje mfite ino
ryasitaye, kandi nari naziritseho igishishwa cy’ikigori kugira
ngo kiririnde umukungugu. Ese mwigeze mubikora? Shyira
igishishwa cy’ikigori munsi y’ino ryawe nka gutya hanyuma
uzirikeho umugozi. Gifata ino ryawe rikeguka neza nk’'umutwe
w’akanyamasyo, murabizi, kawutunga hejuru. Washoboraga
kunkurikirana aho ngiye hose, mfite iki gishishwa cy’ikigori
munsi y’ino ryanjye; aho narikandagizaga, murabizi. Nta nkweto
nari mfite zo kwambara. Rero ntabwo twigeze twambara
inkweto, rimwe na rimwe mu gihe cy’imbeho. Iyo twabikoraga,
twa...ni izo twabaga twatoraguye, cyangwa izo umuntu
yabaga yaduhaye. Kandi n’imyenda ni iyo umuntu, umuryango
w’abagiraneza baduhaga.

64 Nahagaze munsi y’iki giti, maze nicara ahongaho ndimo
gusakuza (hari muri Nzeri) Kubera ko iyo nifuzaga kujya
kuroba, nagombaga kubanza gupakira amazi menshi mu ndobo
nto z'umukara, yendaga kuzura ahongaho, igice cy’ijerikani,
'’kuko nari nkiri umwana muto w’'imyaka nk’irindwi.
Nayasukaga mu gikoresho kinini hanyuma ngasubirayo nkazana
izindi ndobo ebyiri ngasubirayo, nkazivomera. Ayo ni yo mazi
twari dufite. Kandi bari bagiye kunywa kanyanga muri iryo
joro, abo bagabo bari bari kumwe na Papa, aho mu rugo.

65 Nari ndimo kurira, maze ako kanya numva ikintu gisa
n’inkubi y'umuyaga, ikintu nk’iki (ubu, ndizera ko Kkitari
urusaku rwinshi), kivuga ngo “Whoooossssh, whoooossssh,”
urusaku nk’urwo gusa. Ni byiza, cyari gituje cyane, ndeba hirya
no hino. Kandi ibyo murabizi, nk’inkubi y'umuyaga, ndizera ko
mubyita inkubi z’umuyaga nto? Mu gihe cy’impeshyi y'umwaka
zirahuha mu murima w’ibigori, murabizi, amababi n’ibindi,
mu gihe cy’'umuhindo, amababi yari atangiye kweguka. Kandi
nari munsi y’igiti kinini cy’umuporu, mpagaze hagati y’'ububiko
n’inzu. Numvise urwo rusaku. Maze ndeba hirya no hino, hari
ituze nk’uko muri iki cyumba bimeze. Nta kibabi na kimwe
kinyeganyeza ahantu hose, cyangwa nta kintu na kimwe. Maze
ndibaza nti: “Urwo rusaku ruri guturuka he?” Naratekereje nti:
“Bigomba kuba biri kure y’aha.” Ndi umusore gusa. Maze ijwi
rirushaho kwiyongera.

66  Nafashe utudobo twanjye duto maze ndataka ubugira
kabiri maze ntangira kuzamuka, nari ndimo kuruhuka. Nteye
intambwe nkeya uvuye ahongaho, munsi y’amashami y’iki
giti kinini, maze, yewe, mbega, byagize urusaku rwumvikan.
Narahindukiye ndareba, maze hejuru mu giti nko muri kimwe
cya kabiri mbona indi nkubi y'umuyaga, yafashwe muri icyo
giti kirizunguza hirya no hino, inyeganyeza ayo mababi. Ubwo
rero, nta kintu kidasanzwe natekereje kuri ibyo kuko byari muri
icyo gihe cy’'umwaka, no mu gihe cy’'umuhindo, kuki, iyo miyaga
iraza. Gato. . .Tuyita “inkubi z’umuyaga.” Kandi—kandi iterura
umukungugu. Mwarayibonye mu butayu imeze ityo. Ni ikintu
kimwe. Narebye rero, ariko ntiyarangira. Akenshi ni akanya
gato gusa, hanyuma bigashira, ariko byari bimaze iminota ibiri
cyangwa irenga.

67  Noneho, nongeye kuzamuka. Maze ndahindukira ndongera
ndabyitegereza. Ubwo byakorwaga, Ijwi ry’'umuntu ryumvikana
nk’iryanjye, ryaravuze riti: “Ntukanywe inzoga, ntukanywe
itabi, cyangwa ngo uhumanye umubiri wawe mu buryo ubwo ari
bwo bwose. Hazabaho umurimo uzankorera numara gukura.”
Yewe, byanteye ubwoba cyane! Ntimushobora kwiyumvisha
ukuntu umwana muto nkanjye numvise meze. Najugunye izo
ndobo, maze nsubira mu rugo mpangayitse uko nshoboye kose,
mvuza induru n’ijwi rirenga.

68 Kandi muri icyo gihugu hari inzoka zo mu bwoko

bwa copahedi, kandi zigira ubumara bukaze cyane. Mama
yaratekereje ngo, ubwo nagendaga iruhande rw’ubusitani,
wenda nakandagiye inzoka yitwa kopahedi irankomeretsa,
maze yiruka aza kunsanganira. Nahise nsimbukira mu maboko
ye, ndataka cyane, ndamuhobera ndanamusoma. Maze aravuga
ati: “Wagize kibazo ki, warumwe n’inzoka?” Yarebye hose hirya
no hino.

Ndavuga nti: “Oya, Mama! Hano hari umuntu muri kiriya
giti, hepfo hariya.”

69 Na we ati: “Yoo, Billy, Billy! Ngwino!” Maze aravuga ati:
“Warekeraho ukajya kuryama?”

70 Ndavuga nti: “Oya, mama we! Hano hari umuntu muri kiriya
giti, kandi Yambwiye ngo sinkanywe inzoga kandi sinkanywe
itabi.”

1 “Kunywa wisiki n’ibindi.” Kandi nari nkirimo gupakira
amazi ku mucyo w'ukwezi, ako kanya. Na we ati: “Ntuzigere
unywa inzoga cyangwa ngo unywe itabi mu mubiri wawe.”
Ibyo ni umwanda, murabizi, n'umwana wanjye...mu busore
bwe hamwe n’abagore. Kandi uko nshoboye kose, sinigeze ngira
icyaha nk’icyo na rimwe. Uwiteka yamfashije muri ibyo bintu,
kandi uko nkomeza muzabibona. Noneho rero, “Ntukamywe
inzoga cyangwa ntukanywe itabi, cyangwa ntukanduze umubiri
wawe, kuko hari umurimo ugomba gukora numara gukura.”

2 Nabibwiye Mama, maze—maze aranseka gusa. Kandi nari
mfite ubwoba bwinshi. Yahamagaye muganga, umuganga ati:
“Rero, afite ubwoba, ibyo ari byo byose.” Nuko arandyamisha.
Kandi kuva uwo munsi kugeza ubu, sinigeze nongera kunyura
kuri icyo giti ukundi. Nari mfite ubwoba. Naramanukaga ngaca
ku ruhande rw’ubusitani, kuko nibwiraga ko hari umuntu hejuru
muri icyo giti kandi ko ari We wavuganaga nanjye, Ijwi rikomeye
cyane ryavugaga.

73 Hanyuma, haciyeho igihe cy’'ukwezi nyuma y’ibyo, Nari
ndimo gukina amabara y’amabuye y’agaciro hanze hamwe na
barumuna banjye, mu busitani bw’imbere. Maze ako kanya
niyumvamo ikintu kidasanzwe. Narahagaze nicara iruhande
rw’igiti. Kandi twari ku nkombe y'uruzi rwa Ohio. Nerekeje
amaso i Jeffersonville, mbona ikiraro kizamuka kikanyura kuri
urwo ruzi, kikambukiranya uruzi. Nuko mbona abagabo cumi
na batandatu (narababaze) baguye ahongaho bapfira kuri icyo
kiraro. Nahise niruka mbibwira mama, kandi yatekerezaga ko
nagiye kuryama. Ariko barabizirikanaga, kandi hashize imyaka
makumyabiri n’ibiri Ikiraro cya Municipal ubu (abenshi muri
mwe muracyambuka iyo mugiyeyo) cyambukaga uruzi ahantu
hamwe, maze abagabo cumi na batandatu batakaje ubuzima
bwabo mu gihe bubaka icyo kiraro cyo kwambuka uruzi.

74 Ntabwo byigeze bineshwa mu kuba ukuri kuzuye. Nk’uko
mubibona hano mu cyumba cy’inama, byahoze ari uko bimeze
igihe cyose.

75 Noneho, batekerezaga ko mfite uburakari. Ndi umuntu
ukunda kurakara, ni byo. Kandi, niba mwarigeze mubyibonera,
abantu ba—binjira mu bintu by’'umwuka bakunda kurakara.

76 Murebe abasizi n’abahanuzi. Kandi murebe William Cowper
wanditse ya ndirimbo izwi cyane, “Hano hari isoko yuzuye
Amaraso, yakuwe mu mitsi ya Emanweli.” Mwigeze. . . Muzi iyo
indirimbo. Nahagaze hafi y'imva ye vuba aha. Mwene Data
Junior, nizera ko, simuzi, oya. . .yego, ni byo, yari kumwe natwe
hariya ku mva ye. Kandi—kandi ahongaho, amaze kwandika iyo
ndirimbo, umwuka wamuvuyemo, agerageza gushaka u—uruzi
kugira ngo yiyahure. Murabona, Umwuka yari yaramuvuyemo.
Kandi abantu nk’abasizi n’abanditsi na. . .cyangwa atari bo. . .
ndavuga abahanuzi.

7 Murebe Eliya, igihe yari ahagaze ku musozi agahamagara
umuriro ukava mu ijuru maze agahamagaza n’imvura ikava
mw’ijuru. Hanyuma Umwuka umuvamo, yiruka kubera
iterabwoba ry’'umugore. Imana imusanga mu buvumo, nyuma
y’iminsi mirongo ine.

78 Murebe Yona, afite ugusigwa guhagije igihe Uwiteka
yamusigaga amavuta yo kubwiriza i Ninewe, kugeza
igihe umujyi wari ufite ubunini bwa St. Louis wambaye
ibigunira ukihana. Hanyuma ubwo Umwuka yamuvagaho,
byamugendekeye bite? Tumusanga hejuru y’'umusozi nyuma
y'uko Umwuka amuvuyemo, asenga Imana ngo imwambure
ubuzima. Kandi, murabona, ni umwuka. Kandi iyo ibi bintu
bibaye, bi—bigira icyo bikumarira.

79 Hanyuma ndibuka ko nazamutse. Nari umusore ukiri muto.
(Nzihutira kubigeraho mu gihe gito gikurikira.) Nkiri umusore
nari mfite ibitekerezo nk’iby’abasore bose. Njye...njya ku
ishuri, nabonye abo bakobwa bato. Murabizi, nagiraga isoni
cyane, murabizi. Kandi amaherezo na—nabonye umukobwa
muto w’inshuti. Kandi nk’abandi bahungu bato bose, hafi
imyaka cumi n’itanu, ndakeka. Kandi—n’ibindi, yewe, yari
mwiza. Yewe, yari afite amaso nk’ay’inuma, kandi yari afite
amenyo ameze nk’isaro, n’ijosi nk’iry’inyange, kandi yari—yari
mwiza cyane.

80 Nuko undi mwana muto, we...twari inshuti, nuko yari
afite imodoka ya kera ya se yitwa Ford-T, maze twumvikana
itariki yo guhura n’abakobwa bacu. Kandi twari tugiye
kubasohokana, tugenda ku magare. Twakusanyije amafranga
ahagije yo kugura litiro ebyiri za lisansi. Twagombaga kuzamura
ipine y'inyuma kugira ngo tuyifunge. Sinzi niba mubyibuka
cyangwa mutabyibuka, murabizi, kugira ngo tuyifunge neza.
Ariko twa—twari turimo kugenda neza cyane.

81 Nuko nari mfite uduceli twa santime eshanu mu mufuka
wanjye, maze duhagarara ahantu gato maze tubona...
Washoboraga kugura sandiwici y’inyama z’ingurube ku isantime
imwe. Kubw’ibyo, nari umukire, nashoboraga kugura enye muri
zo! Murabona? Tumaze kurya sanduwici no kunywa Koka,
natangiye gusubizayo amacupa. Kandi byarantunguye, ubwo
nasohokaga, (abagore bari baratangiye kuva ku buntu icyo
gihe, cyangwa kuva ku bugore) inuma yanjye ntoya yari irimo
kunywa itabi.

82 Nibyo, nahoraga mfite igitekerezo cyanjye ku mugore unywa
isegereti, kandi ntabwo nahindutse na gato kuva icyo gihe.
Ni byo. Ni cyo kintu cyo hasi cyane yashobora gukora. Kandi
ni byo rwose. Kandi njyewe—njyewe natekereje ko. . .Noneho,
isosiyete ikora itabi ishobora kunkurikirana kubera ibi, ariko,
ndababwiye, ibyo ni amayeri ya shitani gusa. Ni cyo kintu
gikomeye cyane cy’'ubwicanyi n’ubugizi bwa nabi iki gihugu
gifite. Nakwifuza ko umuhungu wanjye aba umusinzi kuruta
kuba umunywi w’itabi. Uko ni ko biri. Nakwifuza kubona
umugore wanjye aryamye hasi yasinze, kuruta kumubona afite
itabi. Uko ni ko. ..

8  Noneho, uyu Mwuka w’Imana uri kumwe nanjye, niba ari
Umwuka w’Imana (nk’'uko mushobora kwibaza), unywa itabi
ufite amahirwe make cyane iyo ugezeyo, kuko ibyo gusa. ..
buri gihe. Murabibona ku ruhimbi, uburyo Ibicira urubanza.
Ni ikintu kibi cyane. Muryirinde. Bagore, niba mwarabikoze,
ndabinginze, mu Izina rya Kristo, murireke! Ribaca intege.
Rizabica. Riza. . .Ni—ni kanseri iterwa n’imyotsi myinshi.

8 Abaganga bagerageza kubaburira. Noneho, ni gute
bashobora kugurisha ibyo bintu! Uramutse ugiye mu iduka
ry’imiti ukavuga uti: “Ndagura...ndashaka kugura kanseri
y’amasenti mirongo itanu.” Erega, baza kugufunga. Ariko iyo
uguze itabi ry’amasenti mirongo itanu, uba uguze ikintu kimwe.
Abaganga barabivuga. Yewe, iki gihugu gikunda amafaranga.
Birababaje cyane. Ririca. Byaragaragaye.

8 Ubwo nabonaga wuriya mukobwa mwiza yitwara
nk’'umunyabwenge, afite aka gatabi mu ntoki ze, ibyo
byakundaga kunyica, kuko nibwiraga rwose ko namukunze.
Maze ndibwira nti: “Mu by’ukuri. ..”

8 Noneho, niswe “umwanzi w’abagore,” murabizi, kuko buri
gihe ndwanya abagore, ariko ntabwo ndwanya mwebwe bashiki
bacu. Ndarwanya uburyo abagore bo muri iki gihe bitwara. Ni
byo koko. Abagore beza bagomba guhuzwa.

87 Ariko ndibuka igihe data yari akiri hejuru aho yiruka,
nagombaga kuba ndi hariya nzanye amazi n’ibindi bintu,
murebe abakobwa batari barengeje imyaka cumi n’irindwi, cumi
n'umunani, bari kumwe n’abagabo bo mu kigero cyanjye ubu,
basinze. Kandi bagombaga kubakura mu businzi bakabaha

ikawa y'umukara, kugira ngo batahe bajye guteka ifunguro rya
nimugoroba ry’abagabo babo. Yoo, ikintu nk’icyo, ndavuga nti:
“Njyewe. ..” Icyo gihe naravuze nti: “Ntabwo bakwiye kubica
bakoresheje isasu ryiza.” Ni byo koko. Kandi nangaga abagore.
Ni byo. Kandi ubu ngomba kureba ikijya mbere, kugira ngo
ntakomeza gutekereza kimwe.

88  Rero, ariko ubu, umugore mwiza ni ikamba ry’'umugabo.
Akwiye kubahwa. We...Mama ni umugore, umugore wanjye
ni we, kandi ni mwiza. Kandi mfite bashiki bacu b’Abakristo
ibihumbi n’ibihumbi nubaha cyane. Ariko niba—niba bashobora
kubaha ibyo Imana yabagize byo, umubyeyi n'umwamikazi
nyawe, ni byo rwose. Ni kimwe mu bintu byiza Imana
yashoboraga guha umugabo, yari umugore. Usibye agakiza,
umugore ni ikintu cyiza niba ari umugore mwiza. Ariko niba
atari we, Salomo yaravuze ati: “Umugore mwiza ni ikamba
ry’'umugabo, ariko u—umugore wagoramye cyangwa mubi ni
nk’amazi mu maraso ye.” Kandi ni byo, ni cyo kintu kibi
cyane gishobora kubaho. Rero umugore mwiza. ..Niba ufite
umugore mwiza, mwene Data, ugomba kumwubaha cyane. Ni
byo, mugomba kubikora. Umugore nyawe! Kandi, bana, niba
mufite umubyeyi nyawe uhora mu rugo agerageza kubitaho,
arinda isuku y’imyenda yanyu, abohereza ku ishuri, abigisha
ibya Yesu, mukwiye guha icyubahiro uwo mubyeyi mwiza ugeze
mu zabukuru n’ibiri muri mwe byose. Mukwiye kubaha uwo
mugore, yego, mugenzi, kuko ari umubyeyi nyawe.

89  Bavuga ku byerekeye kutamenya gusoma no kwandika
mu misozi ya Kentucky. Mubisanga hano muri ibi bintu
by’akajagari. Bamwe muri abo bamama bakuze bashobora kuza
hano i Hollywood bakabigisha mwebwe ba mama bagezweho
uburyo bwo kurera abana banyu. Reka umwana we aze
ijoro rimwe umusatsi we warangiritse, n’'iminwa. . .inyerera,
(ibyo mwabyita iki?) amarange bisiga mu maso, ikanzu yabo
ibahambiriye mu mpande, maze bakamara ijoro ryose basinze,
mwene Data, yari akwiriye gukubitwa umunyafu w’ishami ryo
hejuru ry’igiti cya hikori kugira ngo atazongera gusohoka.
Ndakubwiye, ya. . .Kandi iyo muza gukora ibirenze kuri ibyo,
mwari kugira Hollywood nziza hano, n’igihugu cyiza. Ni byo
koko. Ni ukuri. “Gerageza gusa kuba umuntu ugezweho,” ibyo—
ibyo ni bimwe mu mayeri ya sekibi.

9  Noneho, uyu mwana w'umukobwa, igihe namwitegerezaga,
umutima wanjye warashengutse. Ndatekereza nti: “Mugenzi
wanjye muto w'umukene.”

Na we ati: “Yoo, urashaka itabi, Billy?”

Ndavuga nti: “Oya, mam.” Ndavuga nti: “Ntabwo unywa
itabi.”
91 Aravuga ati: “Noneho, wavuze ko utabyinnye.” Bashakaga
ko tujya kubyina ariko sinagombaga kubikora. Bavuze rero ko

hari imbyino hariya hepfo, icyo bise Ubusitani bwa Sycamore.
Nanjye nti: “Oya, ntabwo nabyina.”

92 Aravuga ati: “Noneho, ntubyina, ntunywa itabi, ntunywa
inzoga. Wishimisha ute?”

93  Ndavuga nti: “Nkunda kuroba kandi nkunda no guhiga.”
Ibyo ntibyamushimishije.

Maze, aravuga ati: “Fata iri itabi.”

Maze ndavuga nti: “Oya, mama, urakoze. Ntabwo nywa
itabi.”
9% Kandi nari mpagaze ku cyuma cy’imodoka. Bari bafite
ikibaho kigaragaza umuvuduko ku modoka za kera za Ford,
murabyibuka, nanjye nari mpagaze kuri icyo cyuma, nicaye mu
ntebe y'inyuma, we nanjye. Maze aravuga ati: “Urashaka kuvuga
ko utazanywa itabi?” Ati: “Kandi twebwe abakobwa tubarusha
uburakari.”

Ndavuga nti: “Oya, mama, sinshaka kubikora.”

9%  Yaravuze ati: “Ese, wowe cyabakobwa munini!” Yewe, yewe!
Nashatse kuba Bill mubi cyane, bityo njyewe—njyewe nta
kintu na kimwe nifuzaga. Murareba, nashakaga kuba indwanyi
ibihemberwa, icyo ni cyo cyari igitekerezo cyanjye cy’ubuzima.
Nuko rero ndavuga ngo. . . “Cyabakobwa! Cyabakobwa!”

9 Sinashoboraga kubyihanganira, nuko ndavuga nti:
“Rimpe!” Nteze ikiganza, ndavuga nti: “Ndaza kumwereka
niba ndi cyabakobwa cyangwa niba ntari we.” Yakuyemo itabi
maze atangira kurasa ikibiriti. Noneho, nzi ko uri. . .Noneho,
ibyo mutekereza ntibindeba, ibindeba ni ukuvuga ukuri.
Ubwo natangiraga gushaka kunywa itabi, niyemeje kurinywa
nk’uko niyemeje gufata iyi Bibiliya, murabona, Numvise ikintu
kivuga ngo “Whoooossssh!” Nongeye kugerageza, sinabasha
kurigeza ku munwa. Natangiye kurira, njugunya icyo kintu
hasi. Batangira kunseka. Naragiye njya mu rugo, nzamuka mu
murima, nicara ahongaho ndarira. Kandi—kandi byari ubuzima
bubi cyane.

97 Mwibuke umunsi umwe, Papa yari arimo kumanuka ajya ku
ruzi hamwe n’abahungu. Jye na murumuna wanjye, twagombaga
gufata ubwato tukazamuka tukanamanuka mu ruzi, dushakisha
amacupa yo gushyiramo wisiki. Twayaguze amafaranga cumi
n’abiri kugira ngo tuyafate ku ruzi. Nari ndi kumwe na Papa
wajye, kandi yari afite rimwe muri ayo macupa magufi. ..
Ndizera ko yari hafi amacupa y’igice cya litiro. Kandi hari
igiti cyari cyaguye, nuko Papa...Kandi uyu mugabo yari
kumwe na we, Bwana Dornbush. Nari mfite ubwato bwe. . . Yari
afite ubwato bwiza, kandi nashakaga ko abinyemerera ’kuko
nifuzaga gukoresha ubwo bwato. Yari ifite ingashya nziza kandi
iyanjye nta ngashya yagiraga. Twari dufite imbaho zishaje zo
gukoresha mu kugashya. Kandi iyo anyemerera gukoresha ubwo

bwato. . .Rero, yakoze imirimo yo gusudira maze akorera Papa
ibikoresho byo gutunganya inzoga. Nuko we. ..Bakandagije
ukuguru kwabo hejuru y’icyo giti, nuko Papa akora mu mufuka
we w'inyuma akuramo agacupa gato ka wisiki, yarakamuhaye
maze afata icyo kunywa, agasubiza Papa na we aranywa,
yagashyize ku gashami gato k’igiti kari gasohotse ku ruhande.
Bwana Dornbush aragafata, aravuga ati: “Akira, Billy.”

Ndavuga nti: “Urakoze, ntabwo nywa inzoga.”

9 Aravuga ati: “Branham, ntunywa inzoga?” Buri wese
yapfuye yambaye inkweto ze, hafi. Nuko arambwira ati:
“Branham, ntabwo unywa?”

Ndavuga nti: “Oya, mugenzi.”
“QOya,” Papa aravuga ati: “Nareze cyabakobwa.”

9 Papa anyita cyabakobwa! Ndavuga nti: “Mpereza
iryo cupa!” Maze nkuraho ako gafuniko ko hejuru yako,
niyemeje kuyinywa, nuko ntangiye kugapfundura numva
ngo, “Whoooossssh!” Namusubije agacupa ke maze manuka
mu murima cyane uko nshoboye kose, ndira. Hari ikintu
kitanyemereye kubikora. Murabona? Sinashoboraga kuvuga ko
ndi mwiza (nari niyemeje kuyinywa), ariko ni Imana, ubuntu,
ubuntu butangaje bwambujije gukora ibyo bintu. Nashakaga
kuyinywa, ubwanjye, ariko ntiyanyemereye kuyinywa.

100 Nyuma nabonye umukobwa mfite imyaka makumyabiri
n’ibiri, yari inshuti yanjye. Yari umukobwa wajyaga mu
rusengero, Umuluteriyani w'Umudagekazi. Yitwaga Brumbach,
B-r-u-m-b-a-c-h, rikomoka ku izina rya Brumbaugh. Kandi
yari umukobwa mwiza. Ntiyanywaga itabi cyangwa ngo anywe
inzoga, cyangwa—cyangwa ngo abyine cyangwa ikindi kintu
cyose, umukobwa mwiza. Nagendanye na we igihe gito,
kandi na. . .Hanyuma, ahagana ku myaka makumyabiri n’ibiri,
nakoreye amafaranga ahagije kugeza ubwo niguriye Ford ishaje,
kandi. . .twahanaga amatariki yo gusohokana. Nuko rero, icyo
gihe nta rusengero rw’Abaluteriyani rwari hafi, bari barimutse
bava muri Howard Park hariya haruguru.

101 Nuko rero bari...umukozi w'Imana, umwe wimitswe mu
itorero ry’Abamisiyoneri b’Ababatisita, Dogiteri Roy Davis.
Mushiki wacu Upshaw, wa wundi wanyoherereje Mwene
Data Upshaw, cyangwa wamubwiye ibyanjye, Dogiteri
Roy Davis. Rero yarabwirizaga, kandi yari afite itorero
rya Mbere ry’Ababatisita, cyangwa i—i...Ntabwo nizera
ko ari itorero rya Mbere ry’Ababatisita, cyangwa se, Ryari
Itorero  ry’Abamisiyo-...ryitwaga itorero ry’Ababatisita
b’Abamisiyoneri i Jeffersonville. Kandi yabwirizaga aho
hantu icyo gihe, nuko tukajyaga mu rusengero nijoro, bityo. . .
hanyuma tukagaruka. Kandi sinigeze ninjira mu rusengero,
ariko nakundaga gusa kujyana na we. Kubera ko igitekerezo

nyamukuru cyari “kujyana na we,” ndagira ngo mbanze
mvugishe ukuri.

102 Rero igihe najyanaga na we, umunsi umwe na...
Yakomokaga mu muryango mwiza. Nuko ntangira gutekereza
nti: “Urabizi, urabizi, uyu mukobwa sinari nkwiriye kumutesha
igihe. Ntabwo ari byo—ntabwo ari byiza, kuko ni umukobwa
mwiza, kandi njyewe ndi umukene na—kandi njyewe. ..” Papa
wanjye yarangiritse mu buzima, kandi njyewe—njyewe. ..
Nta buryo nari mfite bwo gutunga umukobwa nk’uriya, wari
umenyereye kuba mu nzu nziza n’amatapi hasi.

103 Ndibuka tapi ya mbere nabonye, sinari nzi icyo ari cyo.
Narayizengurutse impande zose. Nibwiraga ko ari cyo kintu
cyiza cyane kurusha ibindi byose nigeze mbona mu buzima
bwanjye. “Ni gute bashyira ikintu nk’icyo hasi?” Ni yo tapi
ya mbere nari mbonye. Yari—yari imwe muri aya...Ndizera
ko yitwa “amatapi anepa.” Nshobora kuba mvuga ibitari byo.
Ikintu gisa n “igisobekeranye” cyangwa ikindi kintu gifatanye,
kandi kirambitse hasi. Icyatsi kibisi n'umutuku, kandi hagati
muri yo hatatsemo indabyo nini z’iroza, murabizi. Yari nziza
cyane.

104 Rero ndibuka ko na—nafashe icyemezo cy’'uko nagombaga
kumusaba ko twashyingiranwa, cyangwa se ko ngomba
kugenda nkamureka akarongorwa n’undi mugabo mwiza,
umuntu wamubera mwiza, ni uwamutunga kandi akamubera
umugwaneza. Nashoboraga kumugirira neza, ariko njye—
njye—njyewe nakoreraga amasenti 20 gusa ku isaha. Bityo
sinashoboraga kumutunga bihagije. Nuko njyewe...Hamwe
n’'umuryango wose twagombaga kwitaho, kandi Papa yari afite
ikibazo cy’ubuzima, nagombaga kubitaho bose, rero nari ndi
mu bihe bibi bikabije.

105 Nuko ndatekereza nti “Noneho, ikintu kimwe cyonyine
ngomba gukora ni ukumubwira ko njyewe—njyewe...we. ..
Njye—Njyewe ntazasubirayo, kuko namufataga nk’'uw’agaciro
gakomeye ku buryo ntashoboraga kwangiza ubuzima bwe
ngo muhe amahirwe yo gukomeza gukina nanjye.” Hanyuma
ndatekereza nti: “Niba umuntu yashoboraga kumubona
agashyingiranwa na we, bakubaka urugo rw’igikundiro. Kandi
wenda iyo ntabashaga kumubona, nashoboraga—nashoboraga
kumenya ko yishimye.”

106 Nuko ndatekereza nti: “Ariko njye—njyewe guza—njyewe
sinshobora kumureka!” Kandi njye—njyewe nari nteye nabi
cyane. Kandi umunsi ku wundi nabitekerezagaho. Bityo
nari mfite isoni cyane ku buryo ntashoboraga kumusaba
ko twashyingiranwa. Buri joro nafataga umwanzuro nti:
“Ngiye kumubaza.” Kandi, iyo njyewe, yemwe, icyo ni
igiki, isazi ziduhira, cyangwa ikintu runaka ubona mu...?
Mwese bavandimwe muri hano mushobora kuba mwarahuye

n’ibintu nk’ibyo. Kandi numva nsekeje cyane, mu maso hanjye
harashyuhaga. Njyewe—njyewe sinari mbizi. Sinashoboraga
kumubaza.

107 Rero ndakeka mwibaza uko nashatse. Murabizi?
Namwandikiye ibaruwa ndamubaza. Nuko rero we...
Noneho, ntabwo byari “Madamazela nkunda,” byari birushijeho
(murabizi) kuba ku ruhande rw’urukundo kurusha ibyo. Ntabwo
byari amasezerano gusa, byari. . . Na—nayanditse uko nshoboye
kose.

108 Kandi natinyaga nyina gato. Nyina yari...yari umuntu
ukaze. Kandi, ariko se yari umusaza w'Umuholandi w'umutima
mwiza, umusaza mwiza gusa. Yari ashinzwe gahunda
y’abavandimwe, abakora muri gari ya moshi, ku muhanda
wa gari ya moshi, yinjiza amadolari agera kuri magana atanu
ku kwezi muri ibyo bihe. Kandi njye nkorera amasenti 20 ku
isaha, kugira ngo nshyingirwe n’'umukobwa we. Yemwe! Nari
nzi ko ibyo bitazigera bishoboka. Nyina yari ameze neza. ..
Noneho, ni umudamu mwiza. Kandi we—yari nk’'umwe wo muri
aya masosiyete akomeye, murabizi, kandi ameze nk’'umuntu
ukunda ibintu bidasanzwe, murabizi, rero ntabwo yari ankeneye
cyane uko byagenda kose. Nari umusore wo mu cyaro ukuze,
kandi yatekerezaga ko Hope agomba kujyana n’'umuhungu
mwiza kurushaho, kandi nda—nda—ndatekereza ko yari afite
ukuri. Nuko rero. . . Ariko ntabwo na—nigeze mbitekereza icyo
gihe.

109 Ndatekereza rero nti: “Ni byiza, ubungubu, sinzi uko
byagenda. Sinshobora kubaza se, kandi nda—ndabizi neza ko
ntazabaza nyina. Bityo rero nagombaga kubanza kumubaza.”
Nuko nanditse ibaruwa. Muri icyo gitondo ubwo nari mu
nzira ngana ku kazi, nayishyize mu gasanduku k’amabaruwa.
Iposita...Twari kujya mu rusengero kuwa gatatu nijoro,
kandi hari kuwa mbere mu gitondo. Nagerageje umunsi
wose ku Cyumweru kumubwira ko nifuzaga gushaka, ariko
sinashoboraga kubishimangira bihagije.

110 Rero ubwo nayishyize mu gasanduku k’amabaruwa. Kandi
ku kazi uwo munsi nahise nibwira nti: “Byagenda bite nyina
aramutse abonye iyo baruwa?” Yewe, mbega! Ubwo namenye ko
bindangiriyeho niba—niba ayibonye, ’kuko atanyitayeho cyane.
Ubwo rero, nari ndimo kubira ibyuya gusa.

11 Kandi muri iryo joro ryo ku wa gatatu ubwo nazaga,
yoo, mbega, naratekereje nti: “Nzagerayo nte? Niba nyina
abonye iyo baruwa azanyibazaho cyane, ndizera ko yayibonye.”
Nayandikiye “Hope.” Iryo ni ryo zina rye, Hope. Nuko ndavuga
nti: “Hano ndaza kuyandikira Hope.” Nuko rero...Kandi
nibwiraga ko wenda ashobora kuba atarayibonye.

112 Rero narinzi ko ntagomba guhagarara hanze ngo muvugirize
ihoni ngo asohoke. Yoo, mbega! Kandi umuhungu wese udafite

ubwoba bwo kuza mu rugo agakomanga ku rugi ngo asabe
umukobwa, nta mpamvu yo kubana na we uko byagenda kose.
Ni byo rwose. Ibyo ni ubupfapfa cyane. Biraciriritse.

113 Nuko mpagarika imodoka yanjye ishaje ya Ford, murabizi,
nari nyifite isukuye cyane. Nuko ndazamuka ndakomanga
ku rugi. Mercy, nyina aba ari we uza ku rugi! Nananiwe
guhumeka neza, ndavuga nti: “Umeze ute—umeze ute, Madamu
Brumbach?” Yego.

114 Aravuga ati: “Umeze ute, William.”
Naratekereje nti: “Yoo-mbega, ‘William!’”
Nuko—nuko aravuga ati: “Wakwinjira?”

115 Ndavuga nti: “Murakoze.” Ninjira mu muryango. Ndavuga
nti: “Ese Hope yamaze kwitegura?”

116 Ubwongubwo Hope araza asimbagurika mu nzu, umukobwa
w’imyaka nka cumi n’itandatu gusa. Maze aravuga ati: “Uraho,
Billy!”

117 Nuko ndavuga nti: “Bite, Hope.” Nuko ndavuga nti:
“Wamaze kwitegura ngo tujye ku rusengero?”

Aravuga ati: “Mu munota umwe gusa.”

118 Ndatekereza nti: “Yoo, mbega! Ntiyigeze ayibona. Ntiyigeze
ayibona. Ni byiza, ni byiza, ni byiza. Hope ntiyigeze ayibona
ayibona, bityo biraza kuba byiza, ’kuko atabimbwiye.” Numvise
nezerewe cyane.

119 Hanyuma, ubwo nageraga mu rusengero, naje gutekereza nti:
“Byagenda bite niba yarayibonye?” Murareba? Nuko sinabasha
kumva ibyo Dogiteri Davis yavugaga. Naramwitegereje,
maze ndatekereza nti: “Niba wenda aramutse ayifite, kandi
araza kumbwira nabi cyane ninsohoka hano, nindamuka
mbimubajije.” Kandi sinashoboraga kumva ibyo Mwene Data
Davis yavugaga. Nuko—nuko ndahindukira ndamureba, maze
ndatekereza nti: “Yewe, nanga kumuvirira ngo agende, ariko. . .
Kandi njye—njye. . .intambara irarota nta kabuza.”

120 Rero nyuma y’amateraniro twaramanukanye mu muhanda,
dusubira mu rugo, nuko—nuko tugenda n’amaguru twerekeza
kuri Ford ishaje. Nuko rero ukwezi kwarabagiranaga cyane,
murabizi, naramwitegerezaga nkabona ari mwiza cyane.
Bahungu, naramwitegereje, ndibwira nti: “Mbega, uburyo
nifuza kumwiyegereza, ariko ndakeka ko ntashobora kubikora.”
121 Nuko nigira imbere gato, murabizi, maze ndongera
ndamwitegereza. Ndavuga nti: “Ni gute—urumva umeze
ute muri iri joro?”
Aravuga ati: “Yoo, meze neza.”

122 Twahagaritse imodoka ishaje ya Ford maze dutangira
gusohoka, murabizi, ku ruhande, twazengurutse ikorosi
n’amaguru tugera iwabo. Nerekeza ku rugi ndi kumwe na

we. Naratekereje nti: “Urabizi, birashoboka ko ibaruwa
atarayibona, bityo rero nange ndabyihorera. Nzagira ikindi
cyumweru cy'ubuntu uko byagenda kose.” Nuko numva meze
neza cyane.

Aravuga ati: “Billy?”

Ndavuga nti: “Karame.”

Aravuga ati: “Nabonye ibaruwa yawe.” Yoo, mbega!

Ndavuga nti: “Warayibonye?”
123 Aravuga ati: “Uh-huh.” Ni byiza, yakomeje kwigendera,
ntiyigeze avuga irindi jambo.
124 Naratekereje nti: “Mugore, gira icyo umbwira. Nyirukana
cyangwa umbwire icyo uyitekerezaho.” Hanyuma Ndavuga nti:
“Wayisomye?”

Aravuga ati: “Aha-ah.”

125 Yewe, uzi ukuntu wumugore ashobora kuguheza mu
gihirahiro. Yoo, njyewe—njyewe ntabwo mbivuze gutyo gusa,
murabona. Murareba? Ariko, uko byagenda kose, murabizi,
Njye—njye naratekereje nti: “Kuki utagize icyo uvuga?”’
Murareba, nuko ndakomeza. Ndavuga nti: “Warayisomye yose?”

Na we...[Ahantu hadafashe amajwi kuri kaseti—
Ubwanditsi.] “Yoo mbega.”

126 Rero twari hafi kugera ku muryango, maze ndatekereza nti:
“Bahungu, ntunshyire ku ibaraza, kuko nshobora kutabasha
kuhatinda, rero mbwira noneho.” Nuko nkomeza gutegereza.

127 Na we aravuga ati: “Billy, nashimishwa no kubikora.”
Aravuga ati: “Ndagukunda.” Imana ihe umugisha ubugingo bwe
ubu, ari mu Bwiza. Aravuga ati: “Ndagukunda.” Ati: “Ntekereza
ko tugomba kubibwira ababyeyi bacu. . . ababyeyi ku byerekeye
ibyo. Wowe si ko ubitekereza?”

128 Ndavuga nti: “Mukunzi, umva, reka dutangirane n’ingingo
mirongo itanu kuri mirongo itanu.” Ndavuga nti: “Nzabwira
papa wawe niba nawe ubibwiye mama wawe.” Nganisha ku gice
cy’intege nke ze, mu gutangira.

Aravuga ati: “Ni byiza, niba uza kubwira Papa bwa mbere.”

Ndavuga nti: “Ni byiza, nzabimubwira mu ijoro ryo ku
Cyumweru.”

129 Nuko ku Cyumweru nijoro, namuzanye mu rugo avuye mu
rusengero maze. . . Yakomeje kunyitegereza. Nararebye, nsanga
hari saa tatu n’igice, igihe cyari kigeze ngo ntangire. Nuko
Charlie yari yicaye ku meza ye, yandika ku mashini. Na Madamu
Brumbach yicaye mu mfuruka, asa n’'uboha umupira, murabizi,
cyangwa twa napero duto bataka hejuru y’ibintu, murabizi.
Sinzi uko mubyita. Ubwo rero yari arimo gukora kimwe mu
bintu nk’ibyo. Nuko Hope akomeza kunyitegereza, anyicira
ijisho, murabizi, anyereka se. Nuko njyewe...Yoo, mbega!

Ndatekereza nti: “Byagenda bite aramutse avuze ngo: ‘Oya?’”
Nahereye ku muryango, Ndavuga nti: “Rero, ndakeka ko byaba
byiza nigendeye.”

130 Nerekeje ku muryango, maze—maze arankurikira ngana ku
muryango. Yahoraga aza ku muryango akambwira ati: “ijoro
ryiza.” Nuko ntangira kujya ku muryango, maze aravuga ati:
“Ntabwo uri bubimubwire?”

131 Nuko ndavuga nti: “Yoo!” Ndavuga nti: “Nzi neza ko
ngerageza, ariko njye—njye—njyewe sinzi uko ndibubigenze.”
132 Maze aravuga ati: “Ndasubira inyuba gusa maze nawe
umuhamagare mujye hanze.” Nuko asubira inyuma ansiga
mpagaze aho.

Maze ndavuga nti: “Charlie.”

Arahindukira ati: “Karame, Bill?”

Ndavuga nti: “Nakuvugisha akanya gato?”

133 Aravuga ati: “Ni byo rwose.” Yarahindukiye ava ku meza ye.
Noneho rero, Madamu Brumbach yaramwitegereje, Areba Hope,
maze nanjye arandeba.

Nanjye ndavuga nti: “Wasohoka tukajya ku ibaraza?”

Maze aravuga ati: “Yego, ndasohoka.” Nuko arasohoka
ansanga ku ibaraza.

Ndavuga nti: “Ni ukuri iri joro ni ryiza, si byo?”
Na we ati: “Yego, ni ryiza.”
)
Ndavuga nti: “Ni ukuri hari umwuka mwiza.”
“Ni byo rwose,” yaranyitegereje.
)

134 Ndavuga nti: “Nakoze cyane,” ndavuga nti: “murabizi,
ndetse n’ibiganza byanjye byazanye amabavu.”

Aravuga ati: “Ushobora kumutwara, Bill.” Yoo, mbega!
“Ushobora kumutwara.”

135 Naratekereje nti: “Yego, ni byiza.” Ndavuga nti: “Mu
by’ukuri ni byo ushaka kuvuga, Charlie?” Aravuga ngo...
Ndavuga nti: “Charlie, reba, nzi ko ari umukobwa wawe, kandi
ufite amafaranga.”

136 Maze arambura ukuboko amfata mu kiganza. Aravuga ati:
“Bill, umva, amafaranga si yo kamara mu buzima bw’abantu.”
Aravuga ati. . .

137 Ndavuga nti: “Charlie, njyewe—njyewe nkorera amasenti
20 gusa ku isaha, ariko ndamukunda kandi na we arankunda.
Kandi ndagusezeranya, Charlie, ko nzakora kugeza igihe
ibi...amabavu aziye mu biganza byanjye, kugira ngo mbone
ikimutunga. Nzaba indahemuka kuri we uko nshoboye kose.”

138 Aravuga ati: “Ndabizeye, Bill.” Aravuga ati: “Umva,
Bill, ndashaka kukubwira.” Aravuga ati: “Urabizi, ibyishimo,

ntugafate amafaranga yose kugira ngo wishime.” Aravuga ati:
“Mugirire neza gusa. Kandi nzi ko uzabikora.”

Ndavuga nti: “Urakoze, Charlie. Nzi neza ko nzabikora.”

139 Hanyuma igihe cye cyo kubwira Mama cyari kigeze. Sinzi
uko byagenze, ariko twarashyingiranywe.

140 Ubwo twashyingiranwaga, nta kintu na kimwe twari
dufite, nta kintu na kimwe twari dufite cyo gukoresha mu
nzu. Ndatekereza ko twari dufite amadolari abiri cyangwa
atatu. Rero twakodesheje inzu, yadutwaraga amadolari ane
ku kwezi. Hari ahantu hashaje gato, h’ibyumba bibiri. Hari
umuntu waduhaye igitanda gishaje gikaka. Nibaza niba
hari umuntu wigeze abona igitanda gishaje gikaka? Nuko
barakiduha. Maze manuka muri Sears na Roebucks mfata
ameza mato afite intebe enye, kandi ntabwo yari asize irangi,
murabizi, kandi twayaboneye gihe. Hanyuma nagiye kwa Bwana
Weber, umucuruzi w’ibyuma, ngurayo ishyiga ryo gutekaho.
Naryishyuye amasenti mirongo irindwi n’atanu, ntanga idolari
rimwe ngura n’ikindi kintu cyo kuriterekaho. Twakomeje
gahunda yo gushaka ibikoresho byo mu rugo. Ndibuka mfata
intebe nkayisiga irangi, ubwo azisigaga amarangi. Ariko, yoo,
twari twishimye, nni ko natekerezaga. Twarumvikanaga, icyo ni
cyo cyari ingenzi. Kandi Imana, ku bw’imbabazi Zayo n’ineza
Yayo, twari umuryango muto wishimye cyane kurusha iyindi
yose ku isi.

141 Nabonye ibi, ko umunezero udashingiye ku bwinshi
bw’ibintu by’isi utunze, ahubwo ko ari ku ukuntu unyuzwe
n’ibikeya ufite.

142 Kandi, nyuma y’igihe gito, Imana yaramanutse iha umugisha
urugo rwacu ruto, tubyara umwana muto w'umuhungu. Yitwa
Billy Paul, ubu ari mu materaniro. Nyuma gato uhereye icyo
gihe, amezi agera kuri cumi na kumwe, Yongeye kuduha
umugisha iduha umukobwa muto witwa Sharon Rose, bikomoka
ku ijambo rya “Roza ya Sharona.”

143 Kandi ndibuka umunsi umwe nari narizigamiye amafaranga
yanjye ngiye gufata ikiruhuko gito, ndazamuka njya ahantu, ku
kiyaga cya Paw Paw, kuroba. Nuko mu nzira ngarutse. . .

144 Kandi muri iki gihe...nabayeho mu guhinduka kwanjye.
Narahindutse. Kandi nimitswe na Dogiteri Roy Davis,
mw’itorero ry’Abamisiyoneri b’Ababatisita, nari maze kuba
umukozi w'Imana kandi ubu mfite urusengero mbwirizamo i
Jeffersonville. Kandi nari umushumba w’itorero rito. Kandi
na..

145 Nta mafaranga, namaze imyaka cumi n’irindwi ndi
umushumba w’itorero ariko sinigeze mbona n’ifaranga na
rimwe. Sinizeraga mu gufat-...Nta n’icyibo cy’amaturo cyari
kirimo. Kandi icya cumi nabonaga ku kazi, n’ibindi, cyari
gifite agasanduku gato inyuma y’inyubako, kariho akamenyetso

gato, “Uko mwagenjereje abana banjye bato, burya ni njye
mwabikoreraga.” Hanyuma uko ni ko urusengero rwishyurwaga.
Twari dufite inguzanyo y’imyaka icumi yo kurwishyura, kandi
twishyuye mu gihe kitarenze imyaka ibiri. Kandi nta na rimwe
nigeze mfata amaturo.

146 Hanyuma nari mfite, oh, amadolari make nari narazigamiye
ikiruhuko cyanjye. Na we yakoraga muri Fine’s Shirt Factory.
Umukobwa mwiza cyane. Kandi imva ye ishobora kuba
yuzuyeho urubura uyu munsi, ariko aracyari mu mutima wanjye.
Kandindibukaigihe yakoraga cyane kugira ngo amfashe kubona
amafaranga ahagije yo kujya kuroba muri iki kiyaga.

147 Nuko ubwo nari ngarutse mvuye ku kiyaga, natangiye
kubona, njya i Mishawaka na South Bend, muri Indiana,
ntangira kubona imodoka zari zifite ibyapa inyuma, bivuga ngo
“Yesu Wenyine.” Nuko ndatekereza nti: “Ibyo bisa nk’ibitangaje,
‘Yesu Wenyine.”” Ntangira kwandukura ibyo bimenyetso. Kandi
byari ahantu hose kuva ku magare, Ford, Cadillac, n’izindi zose,
“Yesu Wenyine.” Nakurikiye zimwe muri zo, nuko zigera ku
rusengero runini cyane. Nasanze ari Abapentekote.

148 Nari narumvise iby’Abapentekote, ariko bari “itsinda
ry’abera bigaragura hasi kandi bazanye urufuro mu kanwa
kanwa kabo,” n’ibindi byose babambwiyeho. Rero sinashakaga
kugira icyo mbikoraho.

149 Nuko numva bose barakomeje ahongaho, maze ndatekereza
nti: “Nizere ko nza kuhinjira gusa.” Nuko mpagarika Ford
yanjye ishaje maze ndinjira, n’indirimbo zose wigeze kumva mu
buzima bwawe! Naje gusanga hari insengero ebyiri zikomeye,
rumwe muri zo rwitwaga PA. wa J.C, urundi ni PA. wa
W, benshi muri mwe mushobora kwibuka ayo madin-...
ndatekereza ko bahuje, ni ko bitwa ubu, bitwaga itorero ryunze
Ubumwe ry’Abapentekote. Ni byo, nateze amatwi bamwe mu
barimu babo. Kandi bari bahagaze aho, yemwe, bari barimo
kwigisha Yesu n’uburyo Yari akomeye, n’'uburyo ibintu byose
byari bikomeye, kandi ku byerekeye “umubatizo w'Umwuka
Wera.” Ndatekereza nti: “Tuvuge iki?”

150 Nuko, nyuma y’akanya gato, umuntu arasimbuka atangira
kuvuga mu ndimi. Rero, sinigeze numva ikintu kimeze
nk’icyo mu buzima bwanjye. Nuko aho haba haje umugore
anyuramo yiruka cyane uko ashoboye kose. Hanyuma bose
barahaguruka batangira kwiruka. Nanjye ndatekereza nti:
“Noneho, mwene Data, nta myitwarire ibagenga bafite
mu itorero!” bararangururaga cyane bagasakuza, kandi
bagakomeza, ndibwira nti: “Iri tshinda ryo ni bwoko ki!” Ariko,
murabizi, ikintu kimwe kuri byo, uko natindaga nicaye aho,
ni ko narushagaho kubikunda. Harimo ikintu cyasaga n’aho
ari cyiza cyane. Nuko ntangira kubitegereza. Byarakomeje.
Ndatekereza nti: “Ndabihanganira akanya gato, ’kuko nza. ..

ndi hafi y'umuryango. Nihagira ikintu gitangira gitunguranye,
ndaza gusohoka mu muryango niruke. Nzi aho imodoka yanjye
iparitse, hafi gato y’ikorosi.”

151 Nuko ntangira kumva bamwe muri abo babwiriza, bari intiti
n’abanyeshuri. Ndatekereza nti: “Ibyo ni byiza.”

Nuko igihe cyo kurya cyigeze, aravuga ati: “Buri wese aze ku
ifunguro rya nimugoroba.”

152 Ariko ndatekereza nti “Tegereza gato. Mfite idolari
n’amasenti mirongo irindwi n’atanu yo kuncyura, kandi
nda...” Ni yo yonyine nari mfite ku mafaranga ya lisansi.
Nari nyabitse kugira ngo angeze mu rugo. Kandi nari mfite
Ford yanjye ishaje, yari Ford ishaje nziza cyane. Ntabwo yari
ishaje cyane, yari imeze nk’iyi iri hano hanze, yarangiritse gusa.
Kandi. . .Mu by'ukuri ndizera ko Ford yagendaga ibirometero
mirongo itatu mw’isaha, ariko birumvikana ko byari cumi
na bitanu muri iyi nzira na cumi na bitanu muri iyi nzira.
Murabona, ubishyize hamwe, urabona mirongo itatu. Nuko
rero. . .naratekereje nti: “Ubwo, muri iryo joro ndatekereza ko
nasohoka nyuma ya. ..” Nategereje amateraniro ya nijoro.

153 Kandi, yewe, aravuga ati: “Ababwiriza bose, hatitawe ku
idini, baze ku ruhimbi.” Ubwo rero, aho hejuru twari duhari
tugera kuri magana abiri, narazamutse. Rero aravuga ati: “Ubu,
nta mwanya dufite kugira ngo mwese mubwirize.” Aravuga ati:
“Uragenda uvuge gusa uwo uri we n’aho uturutse.”

154 Ni byiza, igihe cyanjye kigeze, ndavuga nti: “William
Branham, Umubatisita. Jeffersonville, Indiana.” Ndikomereza.

155 Numvaga abandi bose biyita, “Umupentekote,
Umupentekote, Umupentekote, PA. b'i W, PAJ.C, PAW,
P...”

156 Ndatambuka. Ndibwira nti: “Ni byiza, ndakeka ko ndi
akana gato.” Nuko, ndicara maze ndategereza.

157 Kandi, uwo munsi, bari bafite ababwiriza beza bakiri bato,
kandi bari barabwirije mu mbaraga. Hanyuma baravuga bati:
“Uri buze kutugezaho ubutumwa muri iri joro ni...” Ndizera
ko bamwitaga “Umusaza.” N’abakozi b'Imana babo, aho kuba
“Revera”, yari “Umusaza.” Bazanye umusaza w’umwirabura
ahongaho, kandi yari yambaye rimwe muri aya makoti
y’abavugabutumwa atakigezweho. Sintekereza ko mwigeze
mubona rimwe muri yo. Inyuma rifite umurizo muremure
nk’uw’inuma, murarizi, hamwe n’ikora ry’ishati rifunze mu josi
kandi yari afite imisatsi yera y’'imvi hose ku mutwe. Umusaza
w’umukene, arasohoka ameze atya, murabizi. Nuko arahagarara
maze arahindukira. Kandi aho ababwiriza bose bari babwirije
ibya Yesu n’icyubahiro. . .uburyo yari akomeye, n’ibindi, uriya
musaza afata inyandiko ye muri Yobu. “Wari uri he igihe
nashyiragaho urufatiro rw’isi, cyangwa ubwo inyenyeri zo mu

ruturuturu zaririmbiraga hamwe n’abana b’Imana barangurura
bishimye?”

158 Kandi uwo musaza w’'umukene, naratekereje nti “Kuki
batahisemo bamwe muri abo basore ngo bajye kubwiriza?”
Ni byiza cyane...ahantu hari huzuye abantu benshi. Maze
ndatekereza nti: “Kuki batabikoze?”

159 Noneho uyu musaza, aho kubwiriza ibyaberaga hano ku
isi, atangira kubwiriza ibyaberaga mu Ijuru igihe cyose. Rero,
Yarabijyanye abihera mu ntangiriro—mu ntangiriro y’ibihe,
maze abigarura mu gihe cyo Kugaruka kwa Kabiri amanuka
mu mukororombya utambitse. Yewe, sinigeze numva ubutumwa
nk’'ubwo mu buzima bwanjye! Muri icyo gihe Umwuka
waramufashe, arisimbiza agera hafi hariya hejuru maze ahuza
udutsintsino twe, ahindukiza ibitugu bye inyuma maze ajya
guhondagura urwo rukuta, ati: “Nta cyumba gihagije mufite
hano kugira ngo mbwirize.” Kandi yari afite icyumba kinini
kiruta icyo mfite hano.

160 Ndatekereza nti: “Niba Ibyo bituma umusaza akora ibintu
nka biriya, Ese byankorera ibiki biramutse bingezeho?” Na—
naratekereje nti: “Ahari nkeneye bimwe muri Ibyo.” Yego,
yarasohotse aza hanze, numvise ngiriye impuhwe uwo musaza.
Ariko, ubwo yagendaga, nari ndimo kwisabira imbabazi.
Naramwitegereje avuye ahongaho.

161 Narasohotse muri iryo joro, ndatekereza nti: “Noneho, mu
gitondo gikurikiraho nta muntu n'umwe nemerera ko amenya
aho ndi, n'uwo ndi we.” Nuko ndagenda, maze muri iryo
joro mfunga ipantaro yanjye. Nafashe. . .nagiye kuryama mu
murima w’ibigori, maze ndamanuka ngura utuzingo tw’imigati
twumye. Wowe. ..Naguze twinshi kuri nikeli imwe. Hari
umuyoboro w’amazi hepfo aho, mvoma amazi. Rero nari nzi ko
bizamara igihe gito, nuko mfata amazi ndanywa, maze ndya
umugati wanjye. Nuko nkajya nsubirayo nkongera nkanywa
amazi. Nagiye mu murima w’ibigori, mfata intebe ebyiri maze
nshyiramo ipantaro yanjye ntoya ya tisi, nyizingira ku ntebe.

162 Kandi, muri iryo joro, narasenze hafi ijoro ryose.
Ndavuga nti: “Mwami, ibi ni ibiki? Sinigeze mbona abantu
b’iyobokamana nk’abo mu buzima bwanjye.” Nanjye nti:
“Mfasha kumenya ibi ibyo ari byo.”

163 Bukeye bwaho nagiyeyo. Natumiwe mu ifunguro rya mu
gitondo. Birumvikana ko ntari kuza gusangira nabo, kuko nta
kintu nari mfite cyo gutura. Nasubiyeyo gusa. Mu gitondo
cyakurikiyeho ubwo ninjiraga, kuki (nariye bimwe mu byo
nari napfunyitse), maze ndicara. Kandi bari bumvikanaga
kuri mikoro. Kandi mbere sinari narigeze mbona mikoro, icyo
kintu naragitinyaga. Rero bo. . .Kandi yari ifite umugozi muto
umanitse hejuru, ukamanuka no hasi. Imwe muri izo mikoro



AMATEKA Y'UBUZIMA BWANJYE 29

zigwa hasi, ni ko imeze. Aravuga ati: “Ijoro ryakeye, ku ruhimbi,
hari umubwirizabutumwa w’umusore hano, Umubatisita.”

Ndatekereza nti: “Yoo, ngezweho gukora noneho.”

164 Hanyuma aravuga ati: “Yari umubwiriza ukiri muto ku
ruhimbi. Izina rye ryari Branham. Hari uzi aho aherereye?
Mumubwire aze, turashaka ko atubwiriza ubutumwa bwa mu
gitondo.”

165 Yewe! Nari nambaye agapira gato k’ishati, n’ipantaro
y’itisi, murabizi. Kandi twe Ababatisita twizera ko wagombaga
kwambara ikositimu kugira ngo winjire ku ruhimbi, murabizi.
Rero. . .Kandi njye—narahagaze gato. Kandi muri icyo gihe. . .
Bari babifite mu majyaruguru (inama mpuzamahanga yabo)
abantu b’abirabura ntibashoboraga kuyizamo niba ari abo mu
Majyepfo. Bari bafitemo abirabura ahongaho, nanjye nari uwo
mu Majyepfo, n'umupira uriho amabara kw’ikora, murabona,
numvaga meze neza gato kurusha abandi bantu. Kandi muri
icyo gitondo, umugabo w'umwirabura yari yicaye iruhande
rwanjye. Rero naricaye ndamureba. Ndibwira nti: “Mu by’ukuri,
ni mwene Data.”

166 Maze aravuga ati: “Hari uzi aho William Branham
aherereye?” Ndinyeganyeza mu ntebe nka gutya. Ni ko yavuze,
abitangaza ku nshuro ya kabiri, aravuga ati: “Umuntu wese uri
hanze” (akurura ako kamikoro gato) “uzi aho William Branham
ari? Yamubwira ko tumushaka ku ruhimbi kubw’'ubutumwa
bwa mu gitondo. Ni umuvugabutumwa w'Umubatisita ukomoka
mu Majyepfo ya Indiana.”

167 Nari nicaye hasi kandi nacuritse umutwe, murabizi. Nta
muntu n'umwe wari uzi, uko byagenda kose. Uwo muhungu
w’'umwirabura arandeba, aravuga ati: “Waba uzi aho ari?”

168 Naratekereje. Nagombaga kubeshya cyangwa gukora ikintu
runaka. Nuko ndavuga nti: “Hagarara hano.”

Aravuga ati: “Yego, mugenzi?”

Ndavuga nti: “Ndashaka kugira icyo nkubwira.” Ndavuga
nti: “Njye—njye ndi we.”

Aravuga ati: “Jyayo.”
169 Maze Ndavuga nti: “Oya, sinshobora. Murareba,” Ndavuga
nti: “Nambaye iyi pantaro ishaje ikoze mu ipamba n’agapira.”
Ndavuga nti: “Sinshobora kuzamuka ku gicaniro.”

170 Aravuga ati: “Aba bantu ntibitaye ku myambarire yawe.
Komeza.”

Ndavuga nti: “Oya, oya.” Ndavuga nti: “Komeza, ntugire
icyo uvuga noneho.”

171 Bagarutse kuri telefoni umunota umwe, bati “Hari uzi aho
William Branham aherereye?”

172 Aravuga ati: “Nguyu hano! Nguyu hano! Nguyu hano!” Yoo,
mbega! Narazamutse n’ako gapira gato, murabizi. Kandi hano
nda. ..

173 Aravuga ati: “Ngwino, Bwana Branham, turashaka ko
utubwiriza ubutumwa.” Yoo, mbega, imbere y’abo babwiriza
bose, yoo, abo bantu bose! Nagiye nseta ibirenge, murabizi.
Isura yanjye iratukura, amatwi yanjye ahinda umuriro.
Narazamutse, ipantaro y’itisi n’agapira k’amaboko magufi,
umuvugabutumwa, Umuvugabutumwa w’Umubatisita ajya
kuri mikoro, uwo batigeze babona mbere, murabona.

174 Maze mpagarara ahongaho, ndavuga nti: “Erega, njye—
njye—ntacyo nzi kuri ibi.” Narimo ndimo gutaka, mfite ubwoba
bwinshi, murabizi. Kandi—kandi nabonye hano hafi muri
Luka 16, nuko ndatekereza nti: “Noneho, ubu. ..” Kandi na—
natangiye kuvuga ku ngingo, “Yubuye amaso ye areba ikuzimu,
maze ararira.” Kandi nabonye. . .Rero nta—ntangira kubwiriza,
murabizi, maze ndimo kubwiriza numva nguwe neza gato.
Nanjye ndavuga nti “Nyamutunzi yari ikuzimu, maze ararira.”
Ayo magambo atatu mato, nk’'uko mfite inyigisho nyinshi
nk’izo, “Ese Ibi Murabyizera,” na “Bwira Urutare,” mwumvise
mbibwiriza. Kandi nari mfite, “Hanyuma ararira.” Nanjye nti:
“Nta gushidikanya, ikuzimu nta bana bariyo. Hanyuma ararira.”
Ndavuga nti: “Hariya nta ndabo ziriyo. Hanyuma ararira. Nta
Mana yari ihari. Hanyuma ararira. Nta Kristo uhari. Hanyuma
ararira.” Hanyuma ndarira. Hari ikintu cyaramfashe. Mbega!
Yoo, mbega! Nyuma, sinzi uko byagenze. Ngaruye ubwenge,
nisanze mpagaze hanze. Abo bantu batangiye kuvuza induru no
kurira, kandi njyewe, twagize ibihe bibi cyane.

175 Ubwo nasohokaga hanze, hari umusore waje aranyegera
yambaye ingofero nini cyane yo muri Texas, inkweto za bote,
yaraje, aravuga ati: “Ndi Umusaza uyu na uyu.” Umubwiriza,
yambaye inkweto z’aba koboyi, yambaye imyenda y’abakoboyi.

Ndibwira nti: “Mu by'ukuri, ipantaro yanjye ikoze mu
ipamba n’aka gapira.”

176 Aravuga ati: “Ndashaka ko uza muri Texas ukankorera
ububyutse.”

177 “Uh-huh, reka ibi mbireke, mukozi w’'Imana.” Maze
mbishyira hasi gutyo.

178 Haza umugabo wambaye imwe muri izi pantaro nto, ubwoko
bw’ipantaro bakinana golufe, aho bakundaga gukina golufe,
murabizi, yari afite itaburiya ntoya. Aravuga ati: “Ndi Umusaza
Uyu-na-uyu nkomoka i Miami. Nkunda ku. . .”

179 “Yewe, wenda kwambara ntabwo ari byo by’ingenzi.”
Narabyitegereje, maze ndatekereza nti: “Nta kibazo.”

180 Nakwepye ibi bintu, maze ndataha. Umugore wanjye
arampamagara, arambwira ati: “Kuki usa n’'uwishimye cyane,
Billy?”

181 Ndavuga nti: “Yoo, nahuye n’ibintu bihiga ibindi mu bwiza.
Yemwe, ni byiza kurusha ibindi byose wigeze ubona. Abo bantu
ntibagira isoni z’idini ryabo.” Kandi, yoo, namubwiye byose.
Maze ndavuga nti: “Reba hano, mukundwa, urukurikirane
rw’ubutumire. Abo bantu!”

Aravuga ati: “Ntabwo ari abera bigaragura hasi, ni bo?”

182 Ndavuga nti: “Sinzi niba ari bwoko ki bw’abigaragura
hasi, ariko babonye ikintu nari nkeneye.” Murabona? Ndavuga
nti: “Icyo—icyo ni ikintu kimwe nemeza.” Ndavuga nti:
“Nabonye umusaza, w'imyaka mirongo icyenda, yongeye kuba
muto.” Ndavuga nti: “Ntabwo nigeze numva ibintu nk’ibyo
bibwirizwa mu buzima bwanjye. Kubera iki, sinigeze mbona
Umubatisita abwiriza gutyo.” Ndavuga nti: “Barabwiriza
kugeza igihe bashiriyemo umwuka, bagakubita ibipfukamiro
hasi, bakagaruka, bagakurura umwuka. Mushobora kubumva
uri inyuma y’inyubako ebyiri uvuye aho bari, bakibwiriza.” Maze
Ndavuga nti: “Si—sinigeze numva ibintu nk’ibyo mu buzima
bwanjye.” Nanjye ndavuga nti: “Bavuga mu rurimi rutazwi, undi
agasobanura icyo bavuze. Nta bintu nk’ibi nigeze numva mu
buzima bwanjye!” Ndavuga nti: “Uraza kuza tujyane?”

183 Yaravuze ati: “Mukunzi wanjye, igihe nashyingiranwaga
nawe, nzagumana nawe kugeza igihe urupfu
ruzadutandukanyiriza.” Aravuga ati: “Ngiye kugenda.” Aravuga
ati: “Noneho, turaza kubwira abantu.”

18¢ Ndavuga nti: “Ubwo, bwira mama wawe nanjye nzabibwira
mama.” Nuko. . .nagiye kubwira Mama wanjye.

185 Mama aravuga ati: “Ni byiza, rwose, Billy. Icyo ni cyo rwose
Uwiteka yaguhamagaye gukora, genda ubikore.”

186 Nuko Madamu Brumbach ansaba kuza. Arazamuka.
Aravuga ati: “Ibi ni ibiki urimo kuvuga?”

187 Maze ndavuga nti: “Yoo, Madamu Brumbach,” ndavuga nti:
“mwese ntimwigeze mubona abantu nk’abo.”

Aravuga ati: “Ceceka! Ceceka!”
Ndavuga nti: “Yego, mama.” Ndavuga nti: “Mbabarira.”
Na we ati: “Uzi ko iryo ari itsinda ry’abera bivuruguta hasi?”

188 Ndavuga nti: “Oya, mam, sinari mbizi.” Ndavuga nti: “Bo—
bo ni abantu beza cyane.”

189 aravuga ati: “Igitekerezo ni cyo! Uratekereza ko wakurura
umukobwa wanjye mu bintu nk’ibyo!” Aravuga ati: “Birasekeje!
Ibyo ni imyanda andi matorero yajugunye.” Aravuga ati: “Koko!
Ntuzajyaneyo umukobwa wanjye gutyo.”

190 Nanjye ndavuga nti: “Ariko, murabizi, Madamu Brumbach,
mu mutima wanjye numva ko Umwami ashaka ko njyana n’abo
bantu.”

191 Aravuga ati: “Subira mu rusengero rwawe kugeza igihe
bazabonera ubushobozi bwo kukwimika, kandi witware
nk’'umugabo ufite ubwenge.” Aravuga ati: “Ntabwo ugomba
kujyana umukobwa wanjye hariya.”

Ndavuga nti: “Yego, mama.” Ndahindukira maze ndasohoka.

192 Maze Hope atangira kurira. Arasohoka, aravuga ati “Billy,
uko Mama wanjye yavuga kose, nzagumana nawe.” Umutima we
uhabwe umugisha!

Nanjye nti: “Yego, ni byiza, mukundwa.”

193 Nuko ndabyihorera. Ntiyashoboraga kureka umukobwa we
ngo ajyane n’abantu nk’abo ’kuko “Nta kindi byari cyo uretse
imyanda.” Nuko mbyikuramo. Ni ryo kosa rikomeye cyane
nakoze mu buzima bwanjye, rimwe mu mabi cyane.

194 Nyuma y’igihe gito, nyuma y’imyaka mike, abana
baravutse. Umunsi umwe twari...Haje umwuzure, mu 1937.
Haje umwuzure. Kandi...Icyo gihe nari ku irondo kandi
nageragezaga uko nshoboye kose kugira ngo nkure abantu
mu mwuzure, amazu arimo gusenyuka. Umugore wanjye
yararwaye, kandi yari arwaye, arwaye umusonga bikabije.
Baramusohoye. . .Ibitaro bisanzwe byari byuzuye ku buryo
tutashoboraga kumushyiramo, nuko tumujyana muri bi—mu
bitaro bya leta aho bari bafite icyumba kimwe. Hanyuma
barampamagara ngo nsubireyo. Kandi nahoraga ndi ku ruzi,
kandi nkaba nkunda ubwato cyane, bityo nageragezaga
gushayisha abantu, nkabarokora mu mwuzure. Hanyuma
nashakaga. . .rimwe. ..

195 Barampamagaye, barambwira bati: “Hari inzu iri ku
Muhanda wa Chestnut, iri hafi kurengerwa. Hari umubyeyi
n’abana benshi barimo,” aravuga ati: “niba utekereza ko ubwato
bwawe, moteri yawe ishobora kubageraho.”

Ndavuga nti: “Ndakora uko nshoboye kose.”

196 Nanjye, nkubita iyo miraba. Urugomero rwari rwasenyutse
ahongaho, kandi, yewe, mbega, u...gusukura umujyi gusa.
Kandi nashoboraga gukora uko nshoboye kose, amaherezo
ndamanuka nambukira mu tuyira no mu duce dutandukanye.
Nuko ngera aho hafi y’aho urukuta rwa kera rwari ruherereye,
amazi arimo kwinjiramo. Numvise umuntu avuza induru, mbona
umubyeyi uhagaze hanze ku ibaraza. Kandi hari ibintu binini
byagendaga bitambukamo muri ubwo buryo. Narazamutse
nyura muri iyi nzira uko nshoboye kose, maze nambukiranya
umugezi ndagaruka njya kuri ruriya ruhande. Nari nahagaritse
ubwato bwanjye mu gihe gito maze mbuhambirira ku nkingi,
y'umuryango, inkingi y’'umuryango cyangwa ikizingiti. Nanjye

narirutse mfata umubyeyi mushyiramo, hamwe n’abana babiri
cyangwa batatu. Nazituye ubwato bwanjye maze mushyirai. . .
inyuma. Nyura mu nzira yo hepfo, maze mugeza ku nkombe,
nko mu kilometero kimwe n’igice unyuze mu mujyi, kugeza
ubwo namugejeje ku nkombe. Hanyuma ngezeyo, yari yananiwe.
Kandi yari yatangiye...yari arimo gutaka ati: “Umwana
wanjye! Umwana wanjye!”

197 Ni byiza, natekereje ko yari yasize umwana mu rugo.
Yoo, mbega! Nsubije amaso inyuma nongera gusubira mu gihe
bagerageza kumwitaho. Kandi, naje kumenya ko, byari...
cyangwa yashakaga kumenya aho umwana we yari ari. Aho hari
umuhungu muto ufite imyaka itatu, nuko ntekereza ko yashaka
umwana ucyonka cyangwa ikindi kintu nk’icyo.

198 Nuko nsubira inyuma ngera ahongaho. Maze kubona ubwo
bwato ninjiyemo imbere ariko sinabona umwana, nuko ibaraza
rirahirima maze inzu irariduka. Nuko ndiruka vuba cyane mfata
i—igice cy’'ubwato bwanjye cyari kirimo kureremba, ninjiye mu
bwato, maze ndabukurura ndabuzitura.

199 Ubwo bwangejeje ahantu harehare cyane mu ruzi. Kandi
hari ahagana saa tanu n’igice z’ijoro, kandi hari haguye urubura
gusa. Nafashe umugozi wo guhambira ubwato maze ngerageza
gukurura ubwato, ariko ntibwatangira kuza, naragerageje
ariko ntibuhaguruke, nongera kugerageza. Uko nkomeza
kugenda muri uwo mugezi, amasumo yari munsi yanjye. Kandi
nageragezaga cyane, maze ndatekereza nti: “Yoo, yewe, dore—
dore iherezo ryanjye! Ngiri!” Kandi nageragezaga cyane.
Ndavuga nti: “Mwami, ndakwinginze ntundeke ngo mpfe
urupfu nk’uru,” maze ngakurura ndongera ngakurura.

200 Nuko mbona buragarutse “Bite se kuri uwo muvuduko
w’imyanda utakagombye kujyamo?” Murabona? Yoo.

201 Nashyize ikiganza cyanjye inyuma ku bwato, maze
ndavuga nti: “Mana, ngirira imbabazi. Ntureke ngo nsige
umugore wanjye n'umwana wanjye gutya, bo bari hanze
barwaye! Ndakwinginze!” Nakomeje gukurura gutyo, ariko
ntibushyiguke. Kandi numvaga urusaku ruri hepfo aho, kuko
njye...Iminota mike gusa, kandi, yoo, mbege, ibyo byaba ari
byo. Ndavuga nti: “Mwami, numbabarira, ndagusezeranya
ko nzakora ikintu cyose,” Napfukamye muri ubwo bwato
ahongaho, maze urubura rurankubita mu maso, ndavuga nti:
“Nzakora ikintu cyose ushaka ko nkora.” Narongeye ndakurura,
maze moteri iraka. Nayishyizemo lisansi yose uko nshoboye
kose, amaherezo ngera ku nkombe.

202 Nasubiyeyo gushaka ikamyo, ikamyo y’abanyerondo. Kandi
natekereje kuri. . .Hari bamwe muri bo bavuze bati: “Vuga ngo,
ibitaro bya leta byaragiye burundu.” Umugore wanjye n'umwana
wanjye bari barimo, bombi bari kumwe.

203 Nuko mbasha kugera ku bitaro bya leta bingoye cyane,
kandi amazi yari ageze nko kuri metero eshanu z'ubujyakuzimu
muri icyo gice cyose. Hari umumajoro wari uri ahongaho, maze
ndavuga nti: “Majoro, byagenze bite ku bitaro?”

Araga ati: “Ubu, ntugire ikibazo. Hari umuntu ufiteyo?”
Ndavuga nti: “Yego, u—umugore urwaye n’abana babiri.”

204 Aravuga ati: “Bose basohotse.” Aravuga ati: “Bari mu
modoka itwara imizigo kandi berekeje i Charlestown.”

2056 Ndiruka, njya mu bwato bwanjye hanyuma...cyangwa
njya mu modoka yanjye, ubwato bwanjye buri inyuma yayo,
maze niruka njyayo. . .Imigezi yari yuzuye ikwirakwira ahantu
hagera ku bilometero bibiri n’igice cyangwa bitatu mu bugari.
Nuko ijoro ryose ngerageza...Bamwe muri bo baravuze bati:
“Imodoka, imodoka itwara imizigo, yakuruwe n’amazi ayivana
ku nzira nyabagendwa.”

206 Rero, nisanze najugunywe ku karwa gato, nicaye aho iminsi
itatu. Nagize umwanya uhagije wo gutekereza niba ibyo ari
imyanda cyangwa atari byo. Naribajije gusa nti: “Umugore
wanjye ari he?”

207 Amaherezo ubwo namubonaga, mu minsi mike nyuma yo
kuva aho nari ndi, yari ageze kure cyane i Columbus, muri
Indiana, mu Cyumba cy’Ababatisita aho bari bakoze i—igisa
n’ibitaro, ibyumba by’abarwayi ku nkunga ya leta. Nahise
niruka ngera aho ari, ngerageza gushaka aho ari, ndataka cyane
nti “Hope! Hope! Hope!” Nuko ndareba, maze mbona arambitse
ku gatanda, yari yafashwe n’igituntu.

Yazamuye ukuboko kwe guto kunanutse, maze aravuga ati:
“Billy.”

Nuko ndiruka ngera aho ari, maze ndamubwira nti: “Hope,
mukundwa.”

Aravuga ati: “Ndabona ibintu biteye ubwoba, si byo?”
Ndavuga nti: “Oya, mukundwa, umeze neza.”

208 Mu gihe cy’amezi agera kuri atandatu twakoranye imbaraga
zose twari dufite, kugira ngo tugerageze kurokora ubuzima bwe,
ariko yakomeje kuremba cyane.

209 Umunsi umwe nari ku irondo maze mfungura radiyo yanjye,
ntekereza ko numvise bavuga, batanze itangazo kuri radiyo,
bavuga bati: “Kuri William Branham, urakenewe ku bitaro
byihutirwa, umugore wawe arenda gupfa.” Nahise nsubira
mu bitaro vuba uko nshoboye kose, mfungura itara ritukura
risakuza, maze ndiruka. Hanyuma njye—njye ninjiye mu bitaro
ndahagarara, nirukankamo. Manuka mu—mu bitaro, mbona
mugenzi wanjye muto twarobanaga, twirukaga hamwe tukiri
abahungu bato, Sam Adair.

210 Dogiteri Sam Adair, ni we wabonye iyerekwa vuba aha
nuko mubwira ibyo kwa muganga. Nuko aravuga ngo, niba
hari umuntu ushidikanya kuri iryo yerekwa, ahamagare gusa
tumwakire, urashaka kumenya niba ari ukuri cyangwa atari ko.

211 Ubwo arasohoka nka gutyo, kandi yari afite ingofero
mu ntoki. Yarandebye maze atangira kurira. Nanjye ndiruka
ndamwegera, ndamuhobera. Yarampobeye maze arambwira ati:
“Billy, aragiye.” Aravuga ati: “Mbabarira. Nakoze uko nshoboye
kose, nabaye inzobere n’ibindi byose.”

Ndavuga nti: “Sam, ndahamya ko ataribugende!”

Aravuga ati: “Yego, aragiye.” Arongera ati: “Ntujyemo, Bill.”
Nanjye nti: “Ngomba kujyamo, Sam.”

Na we ati: “Ntubikore. Ndakubujije, nyamuneka ntubikore.”
Ndavuga nti: “Reka ninjiremo.”

Aravuga ati: “Ndajyana nawe.”

212 Ndavuga nti: “Oya, guma hano. Ndashaka kugumana na we
mu minota ye ya nyuma.”

Aravuga ati: “Yataye ubwenge.”

213 Nerekeje mu cyumba. Kandi umuforomo yari yicaye aho,
yari arimo kurira kuko we na Hope bari bariganye bakiri
abanyeshuri. Nuko ndareba, maze atangira kurira, azamura
amaboko hejuru. Atangira kugendagenda.

214 Naramurebye, maze ndamunyeganyeza. Nguko uko yari
ameze, yari yarananutse kuva ku biro bigera ku ijana
na makumyabiri, agera kuri mirongo itandatu. Njyewe—
njyewe ndamunyeganyeza. Kandi n’iyo nagira imyaka ijana,
sinzibagirwa ibyabaye. Yarahindukiye, maze andebesha ayo
maso ye meza manini. Yaramwenyuye. Aravuga ati: “Kuki
wampamagaye ngo ngaruke, Billy?”
Naravuze nti: “Mukunzi, numvise itangazo.”

215 Nagombaga gukora gusa. Twari dufite umwenda munini
n'amafaranga amagana y’amadolari y’abaganga, kandi nta
kintu na kimwe cyo kuwishyura cyari gihari. Kandi nagombaga
gukora gusa. Namubonaga kabiri cyangwa gatatu ku munsi, na
buri joro, ubwo yari ariho muri ubwo buzima.

Ndavuga nti: “Urashaka kuvuga iki, ‘Kuguhamagara’ ngo
‘ugaruke’?”
216 Aravuga ati: “Bill, warabibwirije, wabivuzeho, ariko ntabwo
uzi icyo Ari cyo.”

Ndavuga nti: “Uvuze ngo iki?”
217 Aravuga ati: “Ijuru.” Aravuga ati: “Reba,” aravuga ati: “nari
ngaragiwe njya mu Rugo n’abantu bamwe, abagabo cyangwa
abagore cyangwa ikindi kintu. Bari bambaye imyenda yera.”
Maze aravuga ati: “Nari merewe neza kandi mfite amahoro.”

Ati: “Inyoni nini nziza ziguruka ziva ku giti zijya ku kindi.”
Aravuga ati: “Ntutekereze ko nataye umutwe.” Aravuga ati:
“Billy, ngiye kukubwira amakosa yacu.” Aravuga ati: “Icara.”
Sinigeze nicara; narapfukamye, mufata ikiganza. Aravuga ati:
“Uzi aho ikosa ryacu riri?”

Nanjye ndavuga nti: “Yego, mukunzi wanjye, ndahazi.”

218 Aravuga ati: “Ntitwagombaga kumvira Mama. Abo bantu
bari bafite ukuri.”

Nanjye ndavuga nti: “Ndabizi.”

219 Aravuga ati: “Nsezeranya ibi, ko uzasanga abo bantu,” ati:
“kuko bari mu kuri.” Arakomeza ati: “Abana banjye uzabarere
nka gutyo.” Nuko njye...Aravuga ati: “Ndashaka kukubwira
ikintu kimwe.” Aravuga ati: “Ngiye gupfa, ariko” ati: “ni. ..
Ntabwo—ntabwo nari nahwera.” Ati: “Ni—ni byiza.” Aravuga
ati: “Ikintu kimwe gusa, sinshaka kugusiga, Bill. Kandi nzi ko
ufite aba bana babiri bato bo kurera.” Aravuga ati: “Nsezeranya
ko—ko utazaguma uri ingaragu ngo abana banjye bateragiranwe
hirya no hino.” Icyo cyari ikintu cyumvikana ku mubyeyi
w’imyaka makumyabiri n'umwe.

Nanjye nti: “Sinshobora kubigusezeranya, Hope.”

220 Aravuga ati: “Nyamuneka binsezeranye.” Aravuga ati:
“Hari ikintu kimwe nshaka kukubwira.” Aravuga ati: “Uribuka
ya mbunda?”’ Imbunda ndayubaha cyane. Maze aravuga
ati: “Washakaga kugura iyo mbunda uwo munsi ariko nta
mafaranga wari ufite yo kwishyura mbere.”

Ndavuga nti: “Yego.”

221 Aravuga ati: “Namaze igihe mbitsa amafaranga yanjye,
nikeli zanjye, kugira ngo ngerageze kukwishyurira iyo mbunda.”
Aravuga ati: “Noneho, ibi nibirangira ugasubira mu rugo, urebe
hejuru ku mukunjo. . .cyangwa ku gitanda gikunjirwa, munsi
ya rwa rupapuro hejuru, uzasangamo amafaranga.” Aravuga ati:
“Nsezeranya ko uzagura iyo mbunda.”

222 Ntimwamenya uko numvise meze ubwo nabonaga iryo dolari
n’amasenti mirongo irindwi n’atanu (muri nikeli) yari ahongaho.
Naguze imbunda.

223 Maze aravuga ati: “Uribuka cya gihe wajyaga mu mujyi
kungurira amasogisi, maze tukajya i Fort Wayne?”

Ndavuga nti: “Yego.”

22¢ Nari ngarutse mvuye kuroba, maze aravuga ati...
Twagombaga kujya i Fort Wayne, nagombaga kubwiriza
muri iryo joro. Na we aravuga ati: “Urabizi, narakubwiye nti:
‘Hari ubwoko bubiri butandukanye.”” Bumwe bwitwa “shifo.”
Ubundi ni ubuhe ra, ni reyo? Ni byo? Reyo na shifo. Uko byaba
bimeze kose, shifo ni yo yari meza kurusha ayandi. Si byo se?
Maze aravuga ati: “Noneho, uzangurire aya shifo, umuguro

muremure.” Uzi icyo kintu gifite ako kantu gato inyuma
kw’isogisi, hejuru? Kandi ntacyo nari nzi na gito ku myenda
y’abagore, nuko njye. . .

225 Nuko manuka mu muhanda ndimo kuvuga nti: “Shifo, shifo,
shifo, shifo,” ngerageza gukomeza gutekereza kuri, “shifo, shifo,
shifo.”

Umuntu aravuga ati: “Bite, Billy!”

226 Ndavuga nti: “Oh, muraho, muraho.” “Shifo, shifo, shifo,
shifo, shifo.”
227 Maze ngeze mu nguni mpura na Bwana Spon. Aravuga ati:
“Yewe, Billy, ese uzi ko amafi yo mu bwoko bwa perishi ubu
arimo kurwanira hariya ku ruhande rwa cya kiraro cya nyuma?”

Ndavuga nti: “Urabizi neza, ibyo ni ukuri?”

“Yego.”

Ubwo ntandukana na we, ndibwira nti: “Bya bintu byari
ibiki?” Narabyibagiwe.
228 Rero Thelma Ford, umukobwa nari nzi, yakoraga mu iduka
rya senti icumi. Kandi nari nzi ko bagurisha amasogisi y’abagore
hariya, nuko njyayo. Ndavuga nti: “Uraho, Thelma.”

Maze aravuga ati: “Muraho, Billy. Umeze ute? Hope ameze
ate?”
229 Ndavuga nti: “Ni byiza.” Ndavuga nti: “Thelma, ndashaka
amasogisi ya Hope.”

Aravuga ati: “Hope ntashaka amasogisi.”

Ndavuga nti: “Yego, mam, nta gushidikanya arayashaka.”

Aravuga ati: “Urashaka kuvuga amasogisi agera hejuru
y’amavi.”
230 “Yego rwose,” aba ari ko mvuga, “ni ayo.” Ndatekereza nti:
“Uh-oh, nagaragaje ubujiji bwanjye.”

Na we aravuga ati: “Arashaka ubuhe bwoko?”

Ndatekereza nti: “Yoo!” Ndavuga nti: “Ufite ubuhe bwoko?”

Aravuga ati: “Ni byiza, dufite reyo.”
231 Sinari nzi itandukaniro. Reyo, shifo, yose asa nk’aho ari
amwe. Ndavuga nti: “Ni ayo nshaka.” Aravuga. . .Ndavuga nti:
“Mpa umuguro umwe, muremure.” Kandi we. ..Nabyumvise
nabi. Ni ibiki? Imyambarire yuzuye. “Imyambarire yuzuye.”
Nuko ndavuga nti: “Nyishyuza umuguro umwe.”
232 Nuko ubwo agiye kuyampa, yaguraga hafi amasenti mirongo
itatu, amasenti makumyabiri cyangwa amasenti mirongo itatu
gusa, hafi kimwe cya kabiri cy’igiciro. Ni byo, ndavuga nti: “Mpa
imiguro ibiri.” Murareba?
233 Nasubiye mu rugo, maze ndavuga nti: “Urabizi, mukundwa,
mwebwe abagore muzenguruka umujyi wose kugira ngo

mushake ibiciro biciriritse.” Uzi uburyo ukunda kwitaka.
Ndavuga nti: “Ariko reba hano, naguze imiguro ibiri ku giciro
uguramo umuguro umwe. Urabona?” Ndavuga nti: “Yoo, ubwo
ni—ubwo ni bwo bushobozi bwanjye bwite.” Murareba, ndavuga
nti—Ndavuga nti: “Urabizi,Thelma yangurishije aya.” Ndavuga
nti: “Ashobora kuba yaranyemereye kuyagura kuri kimwe cya
kabiri cy’igiciro.”

Aravuga ati: “Wazanye shifo?”
23¢ Ndavuga nti: “Yego, mam.” Byose yasaga nanjye, njye
numvaga yose ari amwe, sinari nzi ko harimo itandukaniro.
235 Hanyuma arambwira ati: “Billy.” Natekereje ko bitangaje
ubwo yageraga i Fort Wayne, agomba kugura undi muguro
w’amasogisi. Aravuga ati: “Ndayaha mama wawe,” ati: “ni
ay’abagore bakuze.” Aravuga ati: “Mbabarira kuba nabikoze.”

Nanjye nti: “Yego, ni byiza, mukundwa.”
236 Maze aravuga ati: “Noneho, ntu—ntukabeho uri ingaragu.”
Nuko aravuga...Ntabwo yari azi ko byari bigiye kuba mu

masaha make ari imbere. Kandi nari nakomeje ibiganza bye
by’igikundiro mu gihe Abamalayika b’'Imana bamujyanaga.

237 Ndataha njya mu rugo. Sinari nzi icyo gukora. Nararyamye
ahongaho nijoro kandi numvaga. . .Ntekereza ko yari imbeba
nto, yari mu kabati gashaje aho twashyiraga ibipapuro. Nafunze
urugi n’ikirenge cyanjye, maze mbona kimono ye yari imanitse
inyuma, (kandi aryamye aho mu cyumba cy’imirambo). Nuko mu
gihe gito umuntu arampamagara, arambwira ati: “Billy!” Yari
Mwene Data Frank Broy. Aravuga ati: “Umwana wawe arenda
gupfa.”
Ndavuga nti: “Umwana wanjye?”

238 Aravuga ati: “Yego, Sharon Rose.” Aravuga ati: “Doc ari
hejuru hariya, maze aravuga ati: ‘Afite indwara ya mugiga
yatewe n’igituntu, yacyandujwe na nyina.”” Ati: “Arenda gupfa.”

239 Nagiye mu modoka, ndazamuka njyayo. Kndi aho yari ari,
yari akantu gato keza. Bahita bamujyana ku bitaro.

240 Narasohotse ndamureba. Sam araza arambwira ati: “Billy,
ntiwinjire muri kiriya cyumba, ugomba gutekereza kuri Billy
Paul.” Ati: “Arenda gupfa.”

Ndavuga nti: “Doc, njye—njye ngomba kubona umwana
wanjye.”
241 Aravuga ati: “Oya, ntushobora kwinjira.” Aravuga ati:
“Afite mugiga, Billy, wayanduza na Billy Paul.”

242 Nuko ndategereza kugeza igihe yasohokeye. Sinashoboraga
kwihanganira kumubona yenda gupfa, na nyina aryamye aho
mu cyumba cy’imirambo. Ndababwira, inzira y'umuntu urenga
ku mategeko iragoye. Nanjye—naragiye, ninjira mu muryango,
maze Sam asohotse n’'umuforomo arasohoka, namanutse mu

cyumba cyo munsi y'ubutaka. Ni ibitaro bito. Yari ahantu
hiherereye, kandi isazi zamutumaga ku maso ye mato. Kandi
yari afite...icyo twita “inzitiramibu,” cyangwa akantu gato
kamurinda imibu mu maso he. Kandi yari. . .afite umutingito
muke, akaguru ke gato karatitiraga kazamuka kakongera
kakagwa nka gutya, n’amaboko ye mato, ahinda umushyitsi.
Naramurebye, mbona ari munini bihagije ku buryo yari mwiza,
afite amezi agera ku munani.

243 Kandinyina yakundaga kumushyira hanze yambaye udupira
twe duto dufite impande eshatu, murabizi, mu gikari, ubwo
nazaga. Nuko nkavuza ihoni, nawe akagira ngo “goo-goo, goo-
goo” arimo kuza ansanga, murabizi.

244 Kandi aho niho umukunzi wanjye yari aryamye, arimo gupfa.
Naramurebye aho ari hasi, maze ndavuga nti: “Sharry, uzi Papa?
Uzi Papa, Sharry?” Nuko yubuye amaso. . . Yarababaraga cyane
kugeza ubwo rimwe muri ayo maso mato y'ubururu ryahise
rihumiriza. Byakunze kumpagarika umutima.

245 Narapfukamye, ndavuga nti: “Mwami, nakoze iki?
Sinabwirije Ubutumwa bwiza mu makorosi y’imihanda?
Nakoze ibyo nzi byose. Ntumfateho umwanzuro. Sinigeze
nita abantu ‘imyanda.’ Ni we wise abo bantu ‘imyanda.”
Ndavuga nti: “Mbabarira kuri ibyo byose byabaye. Mbabarira.
Ntutware umwana wanjye.” Kandi ubwo nasengaga, nasaga
n'umukara. . .nk’igitambaro cyangwa umwenda utendera. Nari
nzi ko Yanyihakanye.

246 Noneho, cyari igihe gikomeye cyane kandi kinkomereye
kurusha ibindi byose mu buzima bwanjye. Igihe nahagurukaga
maze nkamwitegereza, naribwiye nti...Satani yashyize mu
bitekerezo byanjye ngo: “Ni byiza, urashaka kuvuga ku kuntu
wabwirije bikomeye, n’'uburyo wabayeho, none se ubwo bigeze
ku mwana wawe bwite, Azakwanga?”

247 hanyuma ndavuga nti “Ni byo koko. Niba Idashobora
gukiza umwana wanjye, ntabwo na...” Narahagaze. Na—
sinari nzi icyo nakora. Hanyuma navuze ibi, naravuze nti:
“Mwami, Waramumpaye none uramwisubije, Izina ry’'Uwiteka
nirihimbazwe! Nanjye n’iyo wantwara, nzakomeza kugukunda.”

248 Nuko muramburaho ikiganza cyanjye, ndavuga nti: “Habwa
umugisha, mukundwa. Papa yashakaga kukurera, n'umutima
wanjye wose nifuzaga kukurera, kukurera kugira ngo ukunde
Umwami. Ariko Abamalayika baje kugutwara, mukunzi. Papa
azamanukana umubiri wawe awurambike mu maboko ya Mama
wawe. Nzagushyingura hamwe na we. Umunsi umwe Papa
azagusanga, uzantegereza ahongaho uri kumwe na Mama
wawe.”

249 Ubwo nyina yari yendaga gupfa, yavuze amagambo ya
nyuma, ati: “Bill, guma ku kibuga.”

250 Ndavuga nti: “Nza...” Aravuga...Ndavuga nti: “Niba ndi
ku kibuga ubwo Azaza, nzazana abana duhure. Nintabikora,
nzashyingurwa iruhande rwawe. Ukajya iburyo bw’irembo
rinini, maze nubona bose binjira, uzahagarare ahongaho
utangire kuvuga uti: ‘Bill! Bill! Billl’ mu ijwi riranguruye
uko ushoboye kose. Nzagusangayo.” Naramusomye musezeraho.
Ndi ku rugamba uyu munsi. Ibyo bimaze imyaka igera kuri
makumyabiri ishize. Nagiranye ibihe byiza n’'umugore wanjye,
ngiye kumusanganira.

251 Nuko mfata umwana muto, amaze gupfa, mushyira mu
maboko ya nyina, maze tubajyana ku irimbi. Kandi nahagaze
aho kugira ngo numve umuvandimwe Smith, umuvugabutumwa
w’Umumetodiste wabwirizaga mu muhango wo gushyingura,
“Ivu rihinduka ivu, n'umukungugu uhinduka umukungugu.”
(Nuko ndatekereza nti: “Umutima ku mutima.”) Ni uko yagiye.

252 Hashize igihe gito nyuma y’ibyo, Billy namukuye aho mu
gitondo kimwe. Yari akiri umusore muto. Yari. . .

253 Ni yo mpamvu yanyihambiragaho nanjye
nkamwihambiraho, nagombaga kuba Papa na Mama (bombi)
kuri we. Nafashe agacupa ke gato. Ntabwo twari gushobora
gucana umuriro nijoro kugira ngo amata ye akomeze gushyuha,
nayashyiraga munsi y'umugongo wanjye gutya bityo agakomeza
gushyushywa n’ubushyuhe bw’umubiri wanjye.

25¢ Twabanye nk’inshuti, kandi umunsi umwe ubwo nzaba
ngiye kuva mu kibuga ndashaka kuzamwegurira Ijambo, maze
mvuge nti: “Komeza Billy. Gumana na Ryo.” Hari abantu bibaza
impamvu namugumanaga igihe cyose. Sinshobora kumureka.
Ndetse yarashatse, ariko ndacyibuka ko nyina yambwiye ati:
“Uzagumane na we.” Kandi twakomeje kubana nk’inshuti.

255 Ndibuka ko nagendaga mu mujyi, icupa riri mu kwaha
kwanjye, agatangira kurira. Ijoro rimwe yari. ..twari turimo
gutembera mu gikari cy’inyuma aho...(Ubwo yari agiye
kumubyara, yari arimo gusunika umwuka, nanjye. . .gusa yari
akiri umukobwa, murabizi.) Kandi nagendaga nsubira inyuma
nibuzabuza mva ku giti cy’'umwera cyari inyuma y’igikari. Kandi
yari arimo arira ashaka Mama we, kandi ntawundi Mama nari
mfite wo kumufata. Kandi nashoboraga kumuheka, nkavuga nti:
“Oh, mukundwa.” Naravuze ngo. . .

256 Aravuga ati: “Papa, mama ari he? Wamushyize mu butaka?”
Ndavuga nti: “Oya, mukundwa. Ni byiza, ari mu Ijuru.”

257 Kandi ahongaho yahavugiye ikintu, gishaka kunyica,
umunsi umwe nyuma ya saa sita. Yari arimo kurira, hageze
nimugoroba, nanjye nari muhetse ku mugongo nk’uko, mushyira
ku rutugu rwanjye mukomanga nka gutya. Maze aravuga ati:
“Papa, ndakwinginze jya gushaka Mama umuzane hano.”

Nanjye nti: “Mukundwa, Mama sinshobora kumubona.
Yesu...”

Aravuga ati: “Ni byiza, bwira Yesu anyoherereze mama.
Ndamushaka.”

258 Nuko ndavuga nti: “Noneho, mukundwa, njye...igihe
kimwe njye nawe tuzajya kumurebera.”

Nuko ahagararira aho, aravuga ati: “Papal!”
Nanjye nti: “Karame?”
Aravuga ati: “Nabonye Mama ahongaho kuri kiriya gicu.”

259 Mbega, byari bigiye kunyica! Ndatekereza nti: “Mbega!
‘Nabonye Mama hariye hejuru kuri kiriya gicu.’” Nari hafi
gucika intege. Naramuhoberaga mu gituza nka gutyo, maze
nkubika umutwe wanjye, ngakomeza.

260 Tminsi  yaratambutse. Sinashoboraga kubyibagirwa.
Nagerageje gukora. Sinashoboraga gusubira mu rugo, ntabwo
hari hakiri mu rugo. Kandi nifuzaga kugumayo. Nta kindi twari
dufite uretse ibikoresho bishaje byatobotse, ariko niba hari
ikintu njye na we twishimiye turi kumwe. Ni mu rugo.

261 Kandi ndibuka umunsi umwe nageragezaga gukora mu
nzego za leta. Nari narazamutse njya gusana imashini ishaje,
nari nuriye, hari mu gitondo cya kare cyane. Nuko nzamuka
uyu musaraba. (Kandi sinashoboraga kureka uwo mwana.
Nashoboraga kubona umugore wanjye agenda, ariko kubona
uwo mwana agenda, ni akantu gato gusa.) Kandi nari ndi
ahongaho, nari ndimo kuririmba nti: “Ku musozi wa kure,
hari hahagaze Umusaraba ushaje ukomeye.” Maze ibyibanze
byamanuka bigana kuri taransifo zigasohoka zijya mu rwego
(murabizi) rwa kabiri. Kandi nari nitendetse aho hejuru.
Maze nitegereza, izuba rirasa inyuma yanjye. Kandi ahongaho,
ibiganza byanjye byafashe bigakomeza n’ikimenyetso cy'uwo
Musaraba ku—ku musozi. Ndatekereza nti: “Yego, ni ibyaha
byanjye byamushyize ku musaraba.”

262 Naravuze nti: “Sharon, mukundwa, Papa arashaka cyane
kukubona, mukundwa. Mbega ukuntu nifuza kongera kugufata
mu maboko yanjye, umwana wanjye muto mukundwa.”
Naratekereje birenze urugero. Hari hashize ibyumweru byinshi.
Nakuyemo uturindantoki twanjye. Hari volute 2300 zikaraga
iruhande rwanjye. Nakuyemo uturindantoki twanjye. Ndavuga
nti: “Mana yanjye, ibi nanga kubikora. Ndi umunyabwoba.”
“Ariko, Sharry, Papa agiye kukubona wowe na Mama mu
minota mike.” Natangiye gukuramo uturindantoki twanjye,
kugira ngo nshyire ikiganza cyanjye kuri izo volute ibihumbi
bibiri na na magana atatu. Ikiganza cyari gucika...Erega,
nta n’amaraso wari gusigarana muri wowe. Nuko nta—nta—
ntangira gukuramo utwo turindantoki, maze ikintu kimbaho.
Ubwo nageraga yo, nari nicaye hasi nzamura ibiganza byanjye

nka gutya, mu maso yanjye, ndarira. Byari ubuntu bw’Imana,
cyangwa se sinari kugira iteraniro ryo gukiza indwara hano, nta
gushidikanya. Ni Yo irinda impano Yayo, si njyewe.

263 Nateguye gutaha. Narahagaritse, nshyira ibikoresho byanjye
hanze. Maze nsubira inyuma, ndavuga nti: “Ndatashye ngiye
imuhira.”

264 Natangiye kuzenguruka inzu, maze mfata amabaruwa mu
nzu, nkonje cyane, maze ndinjira. Twari dufite icyumba
kimwe gito, nari ndyamye ku buriri buto ahongaho, kandi
hari hatangiye gukonja, hamwe n’iryo ziko rishaje. Nafashe
amabaruwa maze ndebamo, ikintu cya mbere cyari aho ni
amafaranga ye make yabikiye umunsi mukuru wa Noheli,
amasenti mirongo inani, “Madamu Sharon Rose Branham.” Ni
ho byari bitangiye, byose biragaruka.

265 Nari umurinzi w’inyamaswa. Nakozemo nkuramo imbunda
yanjye, imbunda ntoya, mu ruhago rw’imbunda. Ndavuga
nti: “Mwami, sinshobora kwihanganira ibi, ndi—ngiye gupfa.
Ndi—ndababajwe cyane.” Nafunguye umunwa w’imbunda,
nywutunga ku mutwe wanjye, mpfukamye kuri ubwo buriri
muri icyo cyumba kijimye. Ndavuga nti: “Data wa twese uri mu
Ijuru, Izina Ryawe ryubahwe. Ubwami Bwawe buze, ibyo ushaka
bibeho,” kandi uko nageragezaga, maze nkanda icyo kirwanisho
cyane uko nshoboye kose, Ndavuga nti: “mu isi nk’'uko biriho
mu Jjuru. Ifunguro ryacu uriduhe none.” Nuko isasu ryanga
gusohoka!

266 Maze ndatekereza nti “Mana yanjye, urimo kuncagaguramo
ibice gusa? Nakoze iki? Nta n’'ubwo undeka ngo nipfire.”
Najugunye imbunda hasi, isasu rirasohoka rirasa mu cyumba.
Ndavuga nti: “Mana, kuki ntashobora gupfa ngo mbivemo?
Sinshobora kugera kure. Ugomba kugira icyo unkorera.”
Nituye hasi ntangira kuririra ku buriri bwanjye buto, bushaje
bwanduye buri ahongaho.

267 Kandi nagombaga kuba nagiye kuryama. Sinzi niba nari
nasinziriye cyangwa icyabaye.

268 Nahoraga nifuza kujya mu Burengerazuba. Nahoraga nifuza
imwe muri izo ngofero zabo. Data yatozaga amafarashi akiri
muto, kandi nahoraga nifuza imwe muri izo ngofero zabo.
Kandi mwene Data Demos Shakarian ejo hashize hari iyo yari
yanguriye, iya mbere nagize (nigeze kugira) ni nk’iyo, imwe muri
izo ngofero z’abanyaburayi.

269 Kandi nibwiraga ko ndimo kumanuka mu kibaya, ndirimba
iyo ndirimbo, “Hari ipine ku igare ryacitse, shyira ikimenyetso
ku iguriro, ‘Riragurishwa.”” Kandi ubwo nagendaga, nabonye
igare rishaje ritwikiriye, rimeze nk’'ubwato bushaje bwo mu
gasozi, kandi ipine ryari ryacitse. Birumvikana ko ibyo byari
bihagarariye umuryango wanjye wangiritse. Ubwo negeraga
imbere, naritegereje, maze mbona hahagaze umukobwa mwiza

cyane, ufite imyaka igera kuri makumyabiri, umusatsi wera
n’amaso y’'ubururu, yambaye imyenda y'umweru. Naramurebye,
ndamubwira nti “Umeze ute?” Ndakomeza.

Aravuga ati: “Bite, Papa.”

270 Ndahindukira, ndavuga nti: “Papa?” “Kubera iki,” Ndavuga
nti: “Ni gute, Mukobwa, ushobora. ..Naba papa wawe kandi
wowe ukuze nkanjye?”

271 Aravuga ati: “Papa, ntabwo uzi aho uri.”
Maze ndavuga nti: “Urashaka kuvuga iki?”

272 Aravuga ati: “Iri ni Ijuru.” Ati: “Ku isi nari muto ndi Sharoni
wawe.”

“Kubera iki,” Ndavuga nti: “mukundwa, wari umwana
muto.”

273 Aravuga ati: “Papa, abana bato si abana bato hano, ntibapfa.
Ntibigera basaza cyangwa ngo bakure.”

274 Ndavuga nti: “Sharon, mukundwa, uri—uri umukobwa
mwiza cyane.”

Aravuga ati: “Mama aragutegereje.”
Maze ndavuga nti: “Hehe?”
Aravuga ati: “Hariya hejuru mu nzu yawe nshya.”

275 Ndavuga nti, “Inzu nshya?” Aba Branham ni inzererezi, nta
mazu bagira, ahubwo. . .Nanjye ndavuga nti: “Ni byo, sinigeze
ngira inzu, mukundwa.”

276 Aravuga ati: “Ariko hari iyo ufite hano, Papa.” Ntabwo
nshaka kuvuga ko ari umwana, ariko byari ukuri cyane kuri njye.
[Mwene Data Branham ararira—Ubwanditsi.] Uko ntangiye
kubitekerezaho, byose birongera bikagaruka. Aravuga ati: “Hari
imwe ufite hano, Papa.” Nzi ko mfiteyo imwe hariya, umunsi
umwe nzayisanga. Aravuga ati: “Billy Paul ari he, musaza
wanjye?”

27 Ndavuga nti: “Namusize kwa Madamu Broy, mu minota mike
ishize.”

Aravuga ati: “Mama ashaka kubabona.”

278 Narahindukiye nditegereza, mbona hari ingoro nini
zikomeye, n’Ubwiza bw’Imana buzamuka buzikikije. Kandi
numvise korali y’Abamalayika iririmba iti: “Inzu yanjye,
Inzu nziza.” Natangiye gutera intambwe ndende, ndiruka
cyane uko nshoboye kose. Maze ngeze ku muryango, mbona
ahagaze, yambaye ikanzu yera, na ya misatsi y'umukara,
miremire, itendera mu mugongo we. Yazamuye amaboko ye,
nk’uko yahoraga abikora iyo nabaga ntashye ndushye mvuye
ku kazi cyangwa ikindi kintu. Namufashe mu biganza, maze
ndamubwira nti “Mukundwa, nabonye Sharon hariya hasi.”
Ndavuga nti: “Yabaye umukobwa mwiza, si byo se?”

279 Aravuga ati: “Yego, Bill.” Aravuga ati: “Bill.” Yazengurukije
amaboko ye, (maze aravuga) hafi y’ibitugu byanjye, atangira
kunkomanga, aravuga ati: “Reka guhangayikishwa nanjye na
Sharon.”

Ndavuga nti: “Mukundwa, ntacyo nabikoraho.”

280 Aravuga ati: “Ubu njye na Sharon tumeze neza
kukurusha.” Nuko aravuga ati: “Ntuzongere kuduhangayikira.
Urabinyijeje?”

281 Ndavuga nti: “Hope,” ndongera nti: “Nari mfite irungu
cyane kubera wowe na Sharon, kandi Billy ahora arira kubera
mwebwe.” Ndavuga nti: “Sinzi icyo namukorera.”

282 Maze aravuga ati: “Bizagenda neza, Bill.” Aravuga ati:
“Nsezeranya ko utazongera guhangayika.” Maze arambwira ati:
“Ntushaka kwicara?” Maze ndeba hirya no hino mbona intebe
nini cyane.

283 Maze nibuka ko nagerageje kugura intebe. Noneho, mu
gusoza. Nagerageje kugura intebe igihe kimwe. Twari dufite
intebe zishaje—zisanzwe zikozwe mu giti zo hasi zo kwicaraho
ku ifunguro rya mu gitondo. Twagombaga kuzikoresha, ari
zo ntebe zonyine twari dufite. Twashoboraga kugura imwe
muri izi ntebe warambikaho umugongo, nk’i...nibagiwe
ubwoko bw’intebe yoroshye yo kuruhukiramo. Kandi yaguraga
amadolari cumi n’arindwi, kandi washoboraga kwishyurira
rimwe amadolari atatu hanyuma ukishyura idolari rimwe mu
cyumweru. Nuko tugura imwe. Kandi, yoo, iyo nazaga...
nakoraga umunsi wose, nkabwiriza kugeza saa sita z’ijoro hirya
no hino mu mihanda n’ahandi hose nashoboraga kubwiriza.

28¢ Nuko—nuko umunsi umwe, nagize ubukererwe mu
kwishyura kwanjye. Ntitwashoboye kwishyura, nuko umwenda
ukomeza kwiyongera umunsi ku wundi, amaherezo umunsi
umwe baraza bafata ya ntebe yanjye barayisubirana. Muri
iryo joro, sinzabyibagirwa, yari yanteguriye umugati wa serize.
Nyagucwa, we—we—yari azi ko ngiye gutungurwa no gucika
intege. Nyuma yo kurya naravuze nti: “Ni iki kigushimishije
muri iri joro, mukundwa?”

285 Maze aravuga ati: “Umva, natumije abahungu b’abaturanyi

ngo bancukurire iminyorogoto yo kurobesha. Ntutekereza ko
tugomba kumanuka ku mugezi tukaroba mu gihe gito?”

Nuko ndavuga nti: “Yego, ariko...”

286 Nuko atangira kurira agira ati. Nari nzi ko hari ibitagenda
neza. Nari mfite igitekerezo 'kuko bari bamaze kunyoherereza
ubutumwa bw’'uko bari buze gutwara iyo ntebe. Kandi
ntitwashoboraga kwishyura iryo dolari buri cyumweru.
Ntitwashoboraga, ntitwa. . .ntabwo twashoboraga kuryishyura.
Yamfashe ku rutugu, maze njya ku muryango nuko nsanga
intebe yanjye bayijyanye.

Yarambwiye akiri Aho ati: “Uribuka iyo ntebe, Bill?”
Nanjye nti: “Yego, mukundwa, ndayibuka.”

Aravuga ati: “Ni byo wari urimo gutekereza, si byo?”
“Yego.”

287 Aravuga ati: “Ni byo, iyi yo ntibazayitwara, yarishyuwe.”
Aravuga ati: “Ba wicaye umunota umwe gusa, ndashaka
kuvugana nawe.”

Maze ndavuga nti: “Mukundwa, ibi simbyumva.”

288 Maze aravuga ati: “Nsezeranya, Billy, nsezeranya ko
utazongera guhangayika. Ubungubu ugiye gusubirayo.” Nuko
aravuga ati: “Nsezeranya ko utazahangayika.”

Nuko ndavuga nti: “Sinshobora gukora ibyo, Hope.”

289 Ubwo nahise mbona umwijima mu cyumba. Narebye hirya
no hino, numva ukuboko kwe kunkikije. Ndavuga nti: “Hope,
uri hano mu cyumba?”

290 Yatangiye kunkomanga. Yarambwiye ati: “Urampa
isezerano nk’iryo, Bill? Nsezeranya ko utazashaka. . .utazongera
guhangayika.”

Ndavuga nti: “Ndabigusezeranije.”

291 Hanyuma yankomanzeho kabiri cyangwa gatatu, maze
arigendera. Narashigutse ncana itara, ndeba ahantu hose, yari
yagiye. Ariko yari yamaze gusohoka mu cyumba. Ntabwo yagiye,
aracyariho. Yari Umukristo.

292 Jye na Billy twagiye ku mva hano hashize igihe gito, twitwaje
indabyo nkeya zo guha nyina na mushiki we, hari mu gitondo
cya Pasika, nuko turahagarara. Nuko uwo mwana muto atangira
kurira, avuga ati: “Papa, mama ari hariya hepfo.”

293 Ndavuga nti: “Oya, mukundwa. Oya, ntabwo ariho ari.
Mushiki wawe nawe si ho ari. Dufite imva ipfundikiye hano,
ariko hakurya y’inyanja hari imva ifunguye aho Yesu yazutse.
Kandi umunsi umwe Azaza, Azazana Mushiki wawe na Mama
wawe bari kumwe na We.”

29¢ Ndi ku rugamba uyu munsi, nshuti zanjye. Njye—njye gusa
nta kindi navuga. Njye...[Mwene Data Branham ararira—
Ubwanditsi.] Imana ibahe umugisha. Reka twunamishe imitwe
akanya gato.

295 Yoo Mwami! Inshuro nyinshi, Mwami, nzi neza ko abantu
batabyumva, mu gihe batekereza ko ibyo bintu byoroshye. Ariko
hari umunsi ukomeye ugiye kuza ubwo Yesu azaza maze iyi
mibabaro yose igakurwaho. Ndagusaba, Data wo mu Ijuru, ngo
udufashe kwitegura.

296 Kandi iryo sezerano rya nyuma, ubwo namusomaga ku
itama muri icyo gitondo, ko nzahurirayo na we wa munsi.
Ndizera ko azaba ahagaze ahongaho, asakuza ahamagara izina

ryanjye. Nabaye inyangamugayo kuri iryo sezerano kuva icyo
gihe, Mwami, hirya no hino ku isi, ahantu hose hashoboka,
ngerageza kubagezaho Ubutumwa bwiza. Ubu ndimo gusaza,
kandi ndananiwe, ndarambiwe. Umwe muri ya minsi nzafunga
iyi Bibiliya bwa nyuma. Kandi, Mana, nkomereza mu kwizera
amasezerano. Komeza ubuntu bwawe hafi yanjye, Mwami.
Reka ndeke kureba ibintu byo muri ubu buzima, ahubwo
mbeho ku bw’ibizaza. Mfasha kuba inyangamugayo. Sinsaba
uburiri bw’indabyo kubwo kwinezeza, oya, Mwami, mu gihe
Kristo wanjye yapfiriye ahongaho ababazwa. Kandi abandi
bose bapfuye batyo. Sinsaba ikintu cyo kwinezeza. Reka
mbabwize ukuri, Mwami, iby’ukuri. Reka abantu bankunde
kugira ngo mbayobore kuri Wowe. Kandi umunsi umwe byose
nibirangira tugateranira munsi y’ibiti bitoshye, Ndashaka
kumufata ukuboko nkamujyana, kugira ngo mwereke abantu
bo mu Rusengero rwa Angelus n’abandi bose. Bizaba ari igihe
gikomeye icyo gihe.

297 Ndagusaba ngo imbabazi Zawe zigume kuri buri wese
muri twe hano. Kandi abari hano, Mwami, bashobora no
kuba batakuzi. Kandi wenda nabo bafite umwana wabo muto
bakunda hakurya y’inyanja. Niba batigeze basohoza isezerano
ryabo, nibabikore ubungubu, Mwami.

298 Mu gihe twunamishije imitwe yacu, ndibaza muri iki
cyumba Kkinini cyane kuri iki gicamunsi, ni bangahe muri
mwe mwavuga muti: “Mwene Data Branham, nanjye, ndashaka
guhura n’abakundwa banjye. Njye—njye—mfite abakundwa
banjye hakurya y’uruzi”’? Wenda wasezeranye ko uzahura na
bo, wenda igihe wabwiraga Mama ngo “urabeho” ahongaho
ku mva uwo munsi, wenda igihe wabwiraga Mushiki wawe
muto ngo “urabeho,” cyangwa Papa, cyangwa bamwe muri bo
muri ku mva, wasezeranye ko uzahura na bo, kandi ntabwo—
ntabwo wigeze ukora iyo gahunda. Ntubona ko ari igihe cyiza
cyo kubikora ubu?

299 Mumbabarire ibi ndimo kubabwira. Ariko, yoo, mbega,
ntimubizi, nshuti. Ntabwo muzi icyo—icyo gitambo ari cyo! Ibyo
ntaho biri, na hamwe, mu nkuru y’'ubuzima.

3000 Ni bangahe muri mwe bifuza guhaguruka bakaza
hano kubw’isengesho, bakavuga bati: “Ndashaka guhura
n’abakundwa banjye”? Haguruka mu bari aho umanuke uze
hano. Urabikora? Niba hari umuntu utarigeze akora iyo
gahunda. Imana iguhe umugisha, mugenzi wanjye. Ndabona
umugabo w'umwirabura ugeze mu za bukuru asohotse, n’abandi
nibaze. Ngwino ubwawe, mwebwe muri hejuru aho ku rubaraza,
mutambuke munyure mu kayira ko hagati y’intebe. Cyangwa
se muhaguruke, mwebwe abashaka kwibukwa mu ijambo
ry’isengesho. Ni ibyo. Muhagarare neza ku birenge byanyu.
Ni byiza. Muhagarare, aho muri hose, muvuge muti: “Mfite
data hakurwa hariya, Mfite mama cyangwa uwo nkunda

hakurya. Ndashaka kujya kubareba. Ndashaka kubasanganira
mu mahoro.” Ese mwahaguruka, muhaguruke muhagarare aho
muri hose mu bateze amatwi. Muhaguruke ku birenge byanyu,
muvuge muti “Ndashaka kwemera.”

301 Tmana iguhe umugisha, madamu. Imana iguhe umugisha
inyuma hariya. Kandi iguhe umugisha haruguru hariya.
Umwami aguhe umugisha hano, mugenzi. Ni byo. Hejuru aho
ku rubaraza, Uwiteka abahe umugisha. Hirya no hino, hose,
muhaguruke muhagarare kugira ngo dusenge, mu gihe Umwuka
Wera ari hano kandi agendagenda mu mitima yacu, kugira ngo—
kugira ngo—ayikoreho.

302 Murabizi, icyo itorero rikeneye uyu munsi ni ugukorwaho.
Tugomba kujya mu Nzu y'Umubumbyi. Iyobokamana ryacu
rikomeye ryakorewe mu rugo rimwe na rimwe ntirikora neza
cyane. Icyo dukeneye ni ugukorwa ku mutima kwa kera, kwihana
mu mitima yacu, no kwiyoroshya imbere y’Imana. Ese mwebwe
mwese ubu mwiteguye guhaguruka?

Reka twunamishe imitwe yacu dusenge.

303 O Mwami, wazuye Yesu mu. . .bapfuye, kugira ngo twese
dutsindishirizwe no kwizera, twizera. Ndagusaba, Mwami, ngo
aba bahagaze ubu ku birenge byabo kugira ngo bakwemere,
ndagusaba ngo ubababarire. Kandi, Yoo Mwami, ndagusenze
ngo bakwemere nk’Umwami n’Umukiza wabo kandi Umukunzi
wabo, kandi wenda bafite mama cyangwa papa cyangwa undi
muntu hakurya y’inyanja. Hari ikintu kimwe ntashidikanyaho,
bafite Umukiza. Bababarirwe ibyaha byabo, kandi ibyaha byabo
byose bihanagurwe, kugira ngo ubugingo bwabo bwezwe mu
Maraso y'umwana w’'Intama, kandi nyuma babeho mu mahoro.

304 Kandi umunsi mwiza ubwo byose bizaba birangiye,
reka duhurire mu Nzu yawe, kandi tuzabeyo nk’imiryango
idasenyuka, duhure n’abakunzi bacu bategereje hakurya. Aba,
turabakweguriye, ngo “Uzarinde mu mahoro yuzuye abafite
imutima ihagaze kuri We.” Bitwemerere, Mwami, nk’uko
tukwiyeguriye. Mu Izina ry'Umwana Wawe, Umwami Yesu.
Amina.

305 Imana ibahe umugisha. Ndizera ko abakozi babonye aho
uhagaze, kandi baraza kuba bari kumwe nawe mu minota mike.

306 None kuri abo bagiye guhabwa amakarita yo gusengerwa.
Billy, Gene na Leo bari he, bari inyuma? Bari hano mu
gutanga amakarita yo gusengerwa mu minota mike. Mwene Data
araza gusoza amateraniro mu isengesho, hanyuma amakarita yo
gusengerwa araza gutangwa. Turaza kugaruka hano mu mwanya
muto, gusengera abarwayi. Ni byo, mwene Data. &

